
I.  DANTIGԐLIKAN 

Mali jamanaɲԑmɔgɔw  ye dɛmɛ laɲinisɛbɛn min sԑmԑ SEYԐRITESE 
« CRTC » la, fԑԑrԑko siratigԑ la,  dԑmԑnan in y’o jaabi de ye. SEYԐRITESE  ye 
Waatiyεlεma Fԑԑrԑko Cakԑda ye.  O fԑԑrԑko dԑmԑ ɲininen waleyara « ԐNDA 
ENԐRIZI » fԑ, n’o ye  SEYԐRITESE   labԑnjԑkulu ka tɔnden dɔ ye. 
Hakilijigin na, SEYԐRITESE ka baara kun ye  ka dεmε kɛ  jamanaw  ye minnu bε 
yiriwalisira kan fԑԑrԑko nasira fԑ.  O b’a to dɔ bɛ fara u dɔnniyaw kan ka gԑlԑyaw  
kunbԑn minnu bԑ tali kԑ waatiyԑlԑma kɔlɔlɔw kan u ka sigidaw  la ani diɲԑ kɔnɔ. 
Fԑԑrԑ sugandilen minnu filԑ dԑmԑnan in kɔnɔ, olu ye minԑnw ye minnu bԑ ni kura don  
sankɔrɔta ni yiriwali kuntaalajan na, o min bԑ senna kaban an ka jamana kɔnɔ. 
O la, fԑԑrԑ ninnu ye minԑn jɔnjɔnw ye minnu labaara koɲuma b’a to jamanaden 
minnu sigiyɔrɔ bɛnna yɔrɔ gԑlԑnw ma, olu ka dɔ fara u ka sew kan walasa u ka se ka 
waatiyԑlԑma kɔlɔlɔ juguw kun ni gԑlԑyaw wulili ye minnu b’u kan sɔrɔ, hadamadenya 
ani sigida n’a lamini siratigԑ la. O cogoya kelen in na, u bԑ kԑ sababu ye fana ka 
caman bɔ gazibɔ la, gazi min bԑ dankarili kε ɲɛnamaya la.  
 An bԑ hakilijigin kε fana ko dԑmԑnan in tԑ i n’a fɔ baara dafalen, baarakԑfԑԑrԑ bԑԑ 
lajԑlen bԑ sɔrɔ min kɔnɔ. A kun ye, kԑrԑnkԑrԑnnenya la, ka sinsinni kε sigidalamɔgɔw 
ka kumaɲɔgɔnya kan, ka fԑԑrԑ jɔnjɔnw sugandi ani  ka misali dɔw di minnu bԑ se ka 
dafa ni  jamankɔnɔfԑԑrԑw  ye 
O la, jɛkabaara hukumu kɔnɔ, jamana mɔgɔ faamuyalen minnu cԑsirilen don ko in na 
ka     baaraw fara ɲɔgɔn kan, olu na kԑ sababu ye, ni baarakԑɲɔgɔnw ka dԑmԑ ye, ka 
geleya kofɔlen in kun minɛ, ka jaabi jɔnjɔnw ni  kuntaalajanw sɔr’a la waati surun ani 
waati jan nataw kɔnɔ ni dεmεbagaw ka dɛmɛ ye. 
O baaraw b’a to Diɲԑ Tɔnba ka laɲini minnu bɛ tali kɛ waatiyɛlɛma la, olu ka se ka 
waleya  sigidaw la minnu nafa bε diɲε bεε lajεlen kan.  
 
II.  BAKURUBAFƆ 
Sahili jamanaw kɔnɔ, bi-bi in na, ji ni dugukolo sɔrɔfԑnw  laafuli  ye haminankoba ye 

k’a sababu kԑ a bԑ tiɲԑni min kԑ sɔrɔ  siratigԑ la lasigidaw yԑrԑ la fɔlɔ, ani yɔrɔ tɔw.   

Janto kԑli nin ko in na yiriwali jateminԑw ni sariya tataw la  jamana kolatigԑ  n’a 

baarakԑbagaw fԑ, o ka kan ka waleya ni wale kԑrԑkԑrԑnnenw ye minnu nɔ bԑ ye  

sɔrɔ,  hadamadenya ani sigida n’a lamini siratigԑ la. 

Baara taabolo minnu dajiralen filɛ kun ye ka sigida la dɔnniyaw n’a fԑԑrԑw jate 

taabolo in tiimɛni  fԑԑrԑ jɔnjɔn dɔ ye. Cikԑlaw fԑ kumaɲɔgɔnyaw sababu la, komini 

sugandilenw  kɔnɔ jԑkuluw tɔgɔlacidenw, ka baarakԑɲɔgɔnya kɔnɔ, komini min tara 

ka kԑ misali ye, jateminԑ kԑra o ka gԑlԑyaw n’a ka nafasɔrɔsira bԑԑ lajԑlen kan. 

Nin ɲinini  b’a to an k’a sԑmԑntiya ko Mali cikԑla t’a ka sigida n’a lamini tiɲԑ k’a ka di a 

ye, ko walima a t’a dɔn, nka se wԑrԑ de t’a ye : hadamadenw nata bonyana kojugu 

sɔrɔfԑnw nafabɔli la, wa u hamina tԑ dɔwԑrԑ ye don latԑmԑ koɲuman kɔ. Min ye don 

jan nataw ye, o t’olu haminanko ye k’a sababu kԑ dabali wԑrԑ t’olu bolo u ka 

baarakԑfanganin kɔ. 

Sigidalamɔgɔw makoɲԑfԑnw ka ca, u dun ka sɔrɔw ka dɔgɔn, walasa ka nin fԑn fila 

ninnu bԑrԑbԑn, nin ɲininibaara ye taabolo sԑnsԑnnen ta. Fԑԑrԑ minnu jateminԑna olu 

waleyali nasira la, olu sigisigira ɲɔgɔn kɔ dugumɔgɔw fԑ k’a da u nafa kan. 

Fԑԑrԑ minnu mana sugandi, olu bԑ bayԑlԑma an ka fasokanw na k’u bila an ka 

kominiw ni baaraɲԑmɔgɔ minnu ɲԑsinnen bԑ togodaw yiriwali ma. 

Fԑԑrԑ sɔrɔlenw labaarali bԑ kԑ sababu ye dugumɔgɔw ka minԑnw sɔrɔ minnu b’a to u 

ka kungokɔnɔsɔrɔfԑnw nafabɔ waati kuntaalajan kɔnɔ.  Nin bԑ kԑ sababu ye k’u sɔrɔ 

n’u ka hadamadenya sabati. 

Laɲini fɔlenw bԑ tali kԑ hakilinaba fila de kan : 

9 I n’a fɔ kɔlɔsiliw y’a jira cogo min na, ani cikԑlaw ka fɔtaw ni sɔrɔw cogoyaw ni 
kominiw ka suman sɔrɔta hakԑ san kɔnɔ ani dɔwԑrԑw, komminiw ka sɔrɔsiraw 
bԑ ka laafu ka taa a fԑ don o don. Nin bԑԑ kun tun ye an ka da a la, ka kow 
taabolow faamuya, ka kow sababuw dɔn ani k’u kɔlɔlɔw faamuya. 

9 Waati yԑlԑmali fԑԑrԑw bԑ makoɲԑfԑnw ni sɔrɔw bԑrԑbԑn ani ka nafa sɔrɔ. Nka, a 
ka c’a la, fԑԑrԑ ninnu tԑ waleya dugumɔgɔw fԑ k’a sababu kε dɔnbaliya ni 
faamuyabaliya ye walima warintanya. 
 

 ɲinini in kun tun ye ka lafaamuyali kԑ walasa togodalamɔgɔw ka se k’u ka ko kԑta 

jɔnjɔnw dɔn, walasa u ka se k’u yԑrԑ deli yԑlԑma kuraw la ani ka dabali dajira minnu 
bԑ na ni yiriwa sabatili ye. 

III.  ɲԐBILA 

A bԑ san caman bɔ, gԑlԑyaba bԑ sahilijamanaw kan, n’o ye kungokɔnɔsɔrɔfԑnw tiɲԑni 
ye don o don.   
  Ko minnu bԑ tiɲԑni in juguya ka taa a fԑ, olu ye : sanjikodԑsԑ, waati gԑlԑnw tugu-
tuguli ɲɔgɔn na an’u farinya kojugu,  hakililatigεbaliya sumansiw ɲԑni na a n’a 
kɔlɔlɔw, taamabaganmara, kungokɔnɔjiriw damatԑmԑtigԑ, tafunteniko politiki ka 
fԑgԑnya,  
Nin bԑԑ de bԑ kungo lankolonya. O fana kɔlɔlɔ bԑ togodalamɔgɔw kan, a b’u barika tɔ 
dɔgɔya nimafԑnw ni nintanfԑnw ka degunw kunni na.    
O bԑ na ni yԑlԑma dɔw  ye minnu bԑ tali kԑ dugukolo kanfԑnw na ani 
hadamadenyakow ni sɔrɔsiraw la minnu bԑ se ka jate ka kε kasarakow ye  minnu 
kɔlɔlɔw ka jugu kosԑbԑ togodaw ka sɔrɔw ma. 
 Jamana kolatigԑlaw ani baarakԑbagaw k’u janto nin fɔlenw na  yiriwali baara 
bolodalenw ni sariya tataw la, o ye ko ye min ye an bimɔgɔw jɔrɔnankoba ye. O la, 
ka tangali kԑ, ka kisili kε kojugu ma, ka sini ɲԑsigi, kumalasurunya la ka fԑԑrԑw ɲini 
kungokɔnɔsɔrɔfԑnw tiɲԑni na, tiɲԑni min sababu dɔw ye hamadenw ye, dɔw bԑ tali kԑ 
waati yԑlԑmali taabolo yԑrԑ la ; o ye ko ye min bԑ fԑsԑfԑsԑlifԑԑrԑ kԑrԑnkԑrԑnnenw kofɔ 
ani sigida yiriwabaga bεε ka jεɲɔgɔnya ye. Nin ɲininikalan in bԑ taabolo lakika de 
dajira. 
O la, ji ni dugukolo, minnu ye jɔsen fɔlɔw  ye  kungokɔnɔnimafԑnw ni falenfԑnw ka 
ɲɔgɔndafa, n’olu fana bε dugukolo balo n’u  ka nɔgɔw ye, waatiyԑlԑma tiɲԑni y’olu 
lasɔrɔ, o kɔlɔlɔw fana sera dugukolo n’a kanfԑn bԑԑ lajԑlen ma. Dugukolo kεra fεn 
labilalen ye, a ka  nimafεnsuguya caman tilala a la, k’a ka yԑrԑtanga sew n’a ɲεciw 
tiɲԑ a bolo. 
  Dugukolokanfεn tiɲεnenw tε se tugun k’a labaarabagaw mako jɔnjɔn ɲε.  
Makoɲεfεnw nɔnabilali dεsε kama, walasa k’u ka ɲεnamaya sabati, u wajibiyara ka 
dɔ fara damatεmε walew kan minnu bε dugukolo tɔ tiɲε.   
Gԑlԑya in bԑ wuli cogo di? Fɔlɔ-fɔlɔ, mɔgɔw tun bԑ boli gԑlԑya in ɲε k’u yԑrԑ tanga a 
ma. Nka, bi-bi in na a wajibiyalen don an kan k’an ɲεsin a ma, k’a sababu kԑ a kɔlɔlɔ 
minnu b’an ka sigida yεrε kan fɔlɔ, ani yɔrɔ bԑԑ lajԑlen kan i n’a fɔ an da sera a ma 
cogo min tԑmԑnen kɔrɔfɔ in kɔnɔ. 
Kԑlԑ in bԑ se ka kԑ, diɲԑ fan caman na, kԑrԑnkԑrԑnnenya la, sahilijamanaw kan. A 
jirala ka fɔ k’an bε se sɔrɔ kԑlԑ in na, jango ni musow ni denmisԑn minnu sigilen bԑ 

lamini laafulenw na, olu y’u jeniyɔrɔ fin, n’u bԑ laadilikanw sɔrɔ ka bɔ yiriwali 
baarakԑɲɔgɔnw yɔrɔ.  
Baarakԑcogo min jirala, o bԑ tali kԑ kominiw de kan minnu bԑ an ka jamana 
sahilimayɔrɔ la (Kayi mara, Kulukɔrɔ mara, Segu mara ani Mɔti mara), olu ye yɔrɔw 
ye mɔgɔ bԑ se ka minnu kԑ misali ye. 
 Walasa laɲiniw ka tiimԑ, ɲininikalan in y’a ɲԑsin kԑrԑnkԑrԑnnenya la, kominiw ka 
jikɔnɔsɔrɔfԑnw  tiɲεniko, ni falefԑnw ani dugukolo tiɲԑnisiraw la minnu bԑ tali kԑ 

hadamadenya ni sɔrɔ la. ɲininikalan in ka laɲiniba ye ka faratiw sababuw  ɲini k’u 

dɔn, ka fԑԑrԑw fana jateminԑ walasa ka dɔ bɔ siranɲԑkow  la ani ka dabaliw tigԑ 
minnu bԑ na ni ɲԑtaa ye. 

ɲininikalan ye fԑԑrԑ caman dajira (fԑԑrԑ minnu bԑ tali kԑ nimafԑnw ni waatiyεlεma na). 

Dugumɔgɔw ka kokԑta kɔrɔlenw dɔw bԑ yen minnu ɲumanya lakodɔnnen don. 
Walasa ka tanga tiɲԑniba ma, ɲininibaara in ye fεεrεw la ɲumanw sugandi. 
Laɲini kԑrԑnkԑrԑnnenw ye : 
9 ka ɲinini kԑ kungo bayԑlԑmabali kan walasa ka sɔrɔfԑnlakurayataw ɲini k’u dɔn, 

ka dugukolo labaaracogo jateminԑ, ka sigida lahalaya jateminԑ ; 
9  ka sigida la mɔgɔ faamuyalenw ka hakilinaw ɲini k’u sɔrɔ sigida ka sew kan 

minnu bԑ se ka labaara ; 
9  k’u ka fԑԑrԑ dajiralenw lawaleya nafasɔrɔ nasira la, o la ka sinsinni kε u yԑrԑw 

haminankow kan. 
9 ka yiriwaliwale dajira minnu bԑ  tali kԑ u ka hadamadenya taaabolo la ani minnu 

bԑ tali u haminankow la, walasa k’u dԑmԑ ka dankari kε lamini tiɲԑni na, ka 
nɔgɔya don u ka ɲεnamaya kow la. O bԑ kԑ hukumu kɔnɔ u yԑrԑw b’u jeniyɔrɔ 
fin yɔrɔ min na. 

Nin fԑԑrԑ fɔlenw bԑ se ka kԑ sababu ye nin fԑn saba ninnu ka kԑ taamaɲɔgɔnmaw 
ye : yiriwali kuntaalajan, dɔbɔli waatiyԑlԑma kɔlɔlɔw la an’u kunni hadamadenw fԑ. 
 Min ye baara kԑcogo ye, an bԑ hakilijigin kԑ ko a dabɔra a kama ka sinsinni kԑ sigida 
kan, kԑrԑnkԑrԑnnenya la, komini, o min bonya bԑrԑbԑnnen don, n’a bԑ se ka kε 
kadara ye baara dafalen kuntaalanjan bԑ se ka waleya yɔrɔ min.  
Walasa baara in laɲiniw ka se ka tiimԑ, komini 29 sugandira minnu ni komini 
fangadɔgɔnman wԑrԑw bԑ danbɔ. Ninnu bԑԑ lajԑlen tara komini 166 de cԑla minnu bԑ 
jate kominiw ye Mali kɔnɔ minnu labilalen don waatiyԑlԑma kɔlɔlɔw ye Mali kɔnɔ.   
Arɔndisiman ɲԑmɔgɔ walima mεri ka ɲԑmɔgɔya kɔnɔ, sigikafɔ kԑra mɔgɔ ninnu sɔrɔla 

min na : komini ɲεmɔgɔw ka cidenw, laadalatɔnw ɲԑmɔgɔw, musow, denmisԑnw, 
baarakԑjԑkuluw, kԑnyԑrԑyetɔnw n’o ye baɲumankεw ye, baaraɲԑdɔncakԑda minnu 
ɲԑsinnen bԑ u lakalanni ma. 
 A ka c’a la, sԑnԑko sԑkitԑri walima susԑkitԑrε ɲԑmɔgɔw, olu ye sԑbԑnnikԑla 
faamuyalenw de jɔyɔrɔ fa, n’u bԑ wele sekeretԑri tԑkinikiw. 

ɲininibaara dɔ kԑra  dugukolo bayԑlԑmabali dɔ kan k’o kԑcogoɲuman sԑmԑntiya. 

Mɔgɔ minnu sɔrɔla ɲininibaara in na, olu ka kumaw senfԑ, u ye waati min kԑ misali 
ye, o ye : « a san 50 ye nin ye » walima « anw denmisԑnma tun bԑ tuma min na »,   
  U nimisalen de ye sigida n’a lamini bilama sanga o waati ma. 
O bɔlen kɔ yen, u ye yɔrɔ madan minnu bԑ jate kojugudulonnenw ye janto ka kan ka 

kԑ minnu na. Fԑԑrԑw jateminԑna gԑlԑyaw kunbԑnni kama.  ɲԑfɔli kԑrԑnkԑrԑnnenw kԑra 

mɔgɔw ka kԑtaw n’u jɔyɔrɔ kan ni ko gԑlԑn binna sigida kan. A jirala fana balawu 
barika bԑ se hakԑ min na ni mɔgɔw ma se k’a kunbԑnwale kԑ. 

IV. waati yԐlԐma ani  ji ni dugukolo sϽrϽFԐnw tiƝԐni mali kϽnϽ                   
4.1  Waatiyεlεma kɔlɔlɔ dɔw  ji ni dugukolo sɔrɔfεnw kan Afiriki tilebinyanfan ani Mali la 

Afiriki tilebinyanfan bε waati yεlεmaniw lahalaya minnu na, kεrεnnkεnnenya la, a 
sahiliyanfan  (nin jaw filε : 1, 2 ani 3 ), o lahalayaw bε ka juguya ka taa a fε cogo min, 
a bε taa a fε ten, o daminεna kεrεnkεnnenya la kabini san 1970 daminεwaatiw la. 

Nin yɔrɔ kofɔlen ye gεlεyaba sɔrɔ sanijiko la k’a ta san 1968 la ka taa se san 1972. 
San 1970 ta juguyara ka tεmε a bεε kan. 
Sanni san1970 ka se a n’a tεmεnen kɔ, sanjihakε  dɔgɔyara ni 15 ka se 30 ma 
kεmεsarada la (Mali ta kεra 20 ye kεmεsarada la).  Kɔlɔlɔ min bε o la, o ye izoyεtiw 
cεεnεni ye kilomεtεrε 200 kuntaala kɔnɔ ka taa woroduguyanfan fε.  
 
 
 
 
 
 

 

 

 

 

  Ja 1-ɔlɔ : Sanji nata hakε yεlεmayεlεmali ka bɔ san 1921 na ka se san 2001 ma 
Afiriki Woroduguyanfan jamanaw bajiw hakεw ye jiginikayεlεnbaw kε waati kelenw 
na, jiginikayεlεn minnu ni sanji nacogo bε se ka sanga ɲɔgɔn ma. Bajiw jiginni 

bεrεbεnnen hakε nana kε kεmεsarada  40 na ka se 60 ma kabini san 1970 
daminεtumaw la. 
Bajiw hakε jiginni nana ni nεεmadugukolo hakε dɔgɔyali ye. Ba Joliba lamini 
dugukolokεnε hakε dɔgɔyara ka na kilomεtεrεkεnε 37 000 la san 1950 daminεw la ka 
jigin fo kilomεtεrεkεnε 15 000 la san 1990 la. 
San sanjihakε bεrεbεnnen nacogo  
  
 
 
 
 
 
 
 
 
 
 
Waati : ka bɔ san 1941 na ka se san1970 ma     Waati : ka bɔ san 1971 na ka se san 200 ma  
Ja. 2nan  ani 3 nan : Izoyεtiw, sɔrɔyɔrɔ : Metewo ɲεmɔgɔyaso : A kɔlɔsira ko 
izoyεti milimεtεrε 1200 tununa Mali pewupewu. 
Waati cogo tiɲεni kɔlɔlɔ dɔ ye jikanfalenfεnw bugunni ye (jikansalati, zasεnti, tifa, 
adw. O kun tε dɔwεrε ye, kεrεnkεrεnnenya la, baw ni kɔw jiwoyow teliya dɔgɔya li, 
U goniyahakε yεlεmani ani jiw tiɲεni. 
Jikanfalenfεnw ye fεnw ye minnu bε jilabanaw i n’a fɔ sumaya, olu sababuyafεnw 
labugun.  
U bε jamana, kεrεnkεnrεnenya la, nεεmamayɔyɔ minnu lakodɔnnen bε diɲε kɔnɔ u ka 
kunko fεnsiyacamanmara la,  jikεnε caman tiɲε,  
 Sanjina ni dugukolo dɔgɔyali bε cogo min na, jamana dugukɔrɔji fana hakε jiginna 
kosεbε. Misali la, Bani ni Nizεri sanfεyanfan na, dugukɔrɔjiw hakε ye jiginni kε san 
1987 la min ɲɔgɔnna ma deli ka kε. 
Kɔlɔlɔbaw bε dugujukɔrɔjiw hakε jiginni na minnu bε ja taamasiyεnw jira (Ba Joliba bε 
sawura min na Kulukɔrɔ o ye misali ye). 
Ja ni cεncεn ka lafali n’a ka kεnεminε ye balawuw ye minnu bε saharajamana jida 
tiɲε, n’o « owazisiw » ye. 
O n’a ta bεε, dugujukɔrɔji hakε min bε yen halibi a ka ca, nka gεlεya dɔ b’u nafabɔli 
la, k’a sababu kε u yεrεkεli ye, baarakεnafolo sɔrɔli ani ji lasɔrɔli gεlεya.  
(dugujukɔrɔjiw yɔrɔ ka jan kosεbε). 

4.2  Goniyahakε ani waati yεlεmaniw 
Jate minεnenw  sangaɲɔgɔnmani  k’a ta san 1951 k’a bila san 1980 furancε la ani k’a 
ta san 1981 k’a bila san 2010 la, olu y’a to danfara k’a sεmεntiya degere 0,3 ani 1,4 
cε. (Katimu 1 lajε). 
 
YƆRƆW Waati : 1951-1980 

Goniyahakε T (°c) 
Waati : 1981-2010 
Goniyahakε T (°c) 

Danfara 
Goniyahakε T(°c) 

KAYI 29.3 30.0 +0.7 

BAMAKƆ SENU 27.3 28.1 +0.3 

SIKASO 27.0 27.5 +0.5 

SEGU 28.0 29.4 +1.4 

MƆTI 28.1 29.5 +1.4 

GAWO 29.7 30.6 +0.9 

TUMUTU 28.8 29.3 +0.5 

KIDALI 28.8 29.8 +1.0 

Katimu 1-lɔ : Goniyahakε yεlεmayεlεmacogo, bɔyɔrɔ : Metewo ɲεmɔgɔyaso 
 

V. BAARA   KƐCOGO 

Fanbεεkalaya ye fεn ye min ɲε ka misεn n’a bε se diɲε bεε lajεlen ma. O bɔlen kɔ 
yen, i n’a fɔ an da delila ka se a ma, a ni ko wεrεw dulonnen don ɲɔgɔn na in’a fɔ 
faantanya, sɔrɔ yiriwaliko, kalanko, hadamadenya ka taaɲε. 

ɲininibaara in na, a dabɔra a kama sinsinni ka kε sigida, kεrεnkεrεnnenya la komini 

kan. 
Ni kungo sɔrɔfεnw tiɲεni kun dɔnnen don ani n’u fεsεfεsεlen don, o n’a ta bεε, fεεrε 
sɔrɔlenw waleyali ka gεlεn, barisa u ka kan ka kε yiriwali bakurubafεεrεw de ye.  U 
man kan ka kε baara fεgεnmanw ye min bε bi dɔrɔn ɲε. Baaraw don nka, sɔrɔ 
siratigε la, u waleyakεnε man bon. Nin b’a jira ko komini min bonya hakε 
bεrεbεnnnen don, o bε se ka kε baara  
kεyɔrɔ ye. 
Yiriwali kuntaalajan baarabolodalen ɲuman bε daminε ni baara waleyayɔrɔ 
fεsεfεsεli de ye fɔlɔ walasa ka kunnafoni jɔnjɔnw sɔrɔ, ka sɔrɔfεn kurayataw ɲini k’u 
dɔn  an’u labaaracogo, ka dugukolo labaaracogo jateminε hadamadenw kun, yɔrɔ 



10 

bε lahalaya min na k’o jateminε, yiriwali bε hakε min na k ‘o dɔn, kalanhakε min bε 
hadamadenw na k’o fana dɔn, olu ka ko kεtaw, u ka nafasɔrɔsiraw ani dɔwεrεw.  
 
 Walasa laɲiniw ka tiimε, ɲininikεlaw ye baara kε ni minεn caman ye :  
Fεsεfεsεlibaara min kεra cikεyɔrɔw la ani min kεra sigida baarakεlaw fε. 

a. Kojugudulonnnenw : 

Katimu 4 nan : kojugudulonnenw 
 
  
MARAW 

  

SƐRIKILIW 

  
KOMINIW 

  
KOJUGUDULONNENW 

      BAKURUBAW KƐRƐNKƐRƐNNENW 

Kayi Kayi Karakoro, 

Kusane 

sanjidɔgɔya/sanji nacogo 

tilacogo bεrεbεnbεnbali 

kungo nafasɔrɔdaw nafabɔbaliya; 

mɔgɔkɔrɔba kalannen 

balikukalan na, o hakε 

dɔgɔyali   ; 

denmisεnnin donta lakɔli la, ani 

kalan hakε min bε 

denmisεnninw na, o hakε 

dɔgɔyali ; 

 dugumɔgɔw ka sɔrɔw dɔgɔyali ; 

 nafasɔrɔbaara kεta hakilinaw 

sɔrɔli dɔgɔyali sigidaw la ; 

  Sεnεkεdugukolow banni 

Dugukolow tiɲεni kojugu 

  ɲoro Getema, 

Sinbi, 

Gawinani 

Dugukolow labεnni dɔgɔyali 

Kulukɔrɔ Bananba Tukoroba, 

Kiban, 

Sebete, 

Boron, 

Madina 

Sakɔ. 

Dugukolow tiɲεni juguyali 

  Nara ɲamina Dugukolow nafantanyali 

  Kolokani Masantola   

Mɔti Mɔti Siyo, 

Fatoma 

  

  Bankasi Bankasi, 

Kanibɔnzɔn 

sεnεkεdugukolontanya/fεεrεkodεsε 

  Koro Koro,Bondo, 

Koporopεn 

 Sεnεkεdugukolo ni tumayɔrɔw 

lakurayali dɔgɔyali 

sεnεkεminεnw dɔgɔyali ; 

mɔnnikεminεnw ni sigida cogoya  ka 

ɲɔgɔntabaliya ; 

  jisɔrɔyɔrɔw dɔgɔyali baganw 

laminniko la ani hadamadenw 

ka makoɲε kama ; 

  Sew dɔgɔyali baganbalofalenfεnw 

labaaracogo 

la/baganbalofalenfεnntanya 

 Tuma dɔw la, sεnεkεfεεrεw ni sigida 

kow tε ɲɔgɔn ta ; 

ka dugukolo sumaya lamara 

 sumanw sebali feereli da fu la 

  

  

  Banjagara Banjara, 

Dandoli, 

Duru, 

Sangha 

  Jene Pondori, 

Fakola 

Ji saniyalen dɔgɔyali 

Sentanya ka jilasɔrɔfεnw ni 

baganbalofalenfεnw baara ; 

mɔnnikεminεnw hakε dɔgɔyali 

 an’u ni sigida lahalaya ɲɔgɔntabaliya 

bagantaama labεnbaliya ka ɲε 

Baganbalofalenfεnntanya; 

bagan sata hakε bonyani kεmεsarada la 

Segu Segu Sinzana, 

Samina, 

 Kacεna 

forolakεfεnw sɔngɔ cayali 

dugumɔgɔw ma ; 

Hakilinaɲumanntanya ani  

farafinnɔgɔdilanyɔrɔntanya ; 

 farafinnɔgɔw labaarali  

dɔgɔyali ; 

Cikεlaw kalanni dɔgɔyali ; 

baganbalofalenfεnw tiɲεni ; 

baganw furakεliyɔrɔw dɔgɔyali ; 

 dugukolo laafulenw ladilanni 

dɔgɔyali ; 

Jirituru dɔgɔyali ; 

Kungojiri minnu mɔ ka di, i n’a 

fɔ bɔ, olu sεnεni dɔnbaliya ; 

 nakɔfεnw  ni bagannafεnw 

bayεlεmani n’u lamarali 

fεεrεw dɔnbaliya dɔgɔyali ; 

 Sεnεkεfεnw cayali matarafali  

dɔgɔyali ; 

Sigida la sɔrɔfεnw dɔgɔyali 

minnu bε se ka wari 

bugunnen lase mɔgɔ ma ; 

 Sumanw lamarali gεlεyaw ; 

Waatiyεlεma fεεrεw labaarali  

dɔgɔyali ; 

Sumanw tɔpɔtɔ kojugu, o minnu 

bε feere da fu la kasɔrɔ u ma 

se 

 Baganw damatεmεsa ; 

Ji saniyalen dɔgɔyali ; 

nakɔw lakanani dɔgɔyali k’u kisi 

bagan bajanbilaw ma ; 

 sumanw sɔngɔ yεlεma-

yεlεmani sugu la. 

VI. FƐƐRƐ SUGANDILENW 
Mali ye politiw, ni fεεrεw  ani baara bolodalenw labεn walasa ka waatiyεlεma kɔlɔlɔw 
dɔgɔya ani ka labεnniw kε walasa deli ka kε gεlεya la, kεrεnkεrεnnenya la, komini 
hukumu kɔnɔ.  
Togodalamɔgɔw, kεrεnkεrεnnenya la, musow ni denmisεnw, olu k’u jɔyɔrɔ fa kosεbε 
laɲiniw tiimεni na, ani baaraw kεli la sigida la ; o ye fεn ye min ye laɲiniba ye nin 
baara in na.  
 

Politikiw ni baarabolodalen kofɔlen ka sirasɔrɔ ka laɲiniw tiimε, o tε ɲε cogo si la fo 
 fεεrε jɔnjɔn minnu bε tali kε waatiyεlεma la, olu  ka sɔrɔ walasa ka sigidalamɔgɔw ka 
ɲεsigibaaraw sinsin jango u ka se ka karibɔni yiriwali lasumaya. 
O hukumu kɔnɔ, san 2010 la, kiimεni dɔ kεra fεεrεkow kan mɔgɔ mako bε minnu na,   
ka baaraw fana boloda ka fara o kan.  O b’a to fεεrεw ka lase mɔgɔw ma minnu b’u  
dεmε waatiyεlεma kɔlɔlɔw dɔgɔyali la ani k’u deli u la. O baara kεra san 2010 la. 
Nin dεmεnan in bε ɲεfɔli jɔnjɔnw kε fεεrε sugandilenw kan sεnε ni yiriwali siratigε la. O 
fεnw tɔnɔ bε se bolofara wεrεw ma i n’a fɔ kuranko, jiribaara, kεnεya ani jiko. Fεεrε 
minnu sɔrɔla SEYƐRITESE « CRTC » lajεw senfε  kominiw kɔnɔ, olu ye fεεrε jɔnjɔnw 
ye minnu ni Mali kow bε ɲɔgɔn ta, wa u fεsεfεsεra sigidaw la ani jamana wεrεw la. 
Fεεrε sugandilenw kun ye ka dɔ bɔ sigidajεkuluw ka fangadɔgɔya la ka gεlεyaw 
 ɲεsigi. Kunnafoni jɔnjɔnw fana bε dεmεnan kɔnɔ waati cogoya kojugudulonnen 
suguya caman kan, ɲεfɔliw ni lafaamuyaliw minnu bε Mali gɔfεrεnama dεmε ka 
faratiw tɔpɔtɔ minnu bε tali kε ja ni ji ka tiɲεniw na.      
 

Fεεrε minnu ɲεfɔlen bε duguma, olu jateminεnen bε Mali cikεyɔrɔ bεε lajεlen de kama, 
o la janto kεra yɔrɔ kelen o kelen ka lahalayaw la. 
Fεn min ye cikεyɔrɔ ɲεfɔlenw kelen o kelen ye dantigεlisεbεn kɔnɔ, fεεrε jɔnjɔnw 
jateminεna. O kama sinsinni kεra o yɔrɔw gεlεyaw kan hadamadenya ni kungo 
cogoya siratigε la, ani mɔgɔ faamuyalen ka jateminεw. 
Fεεrε ninnu kelen o kelen ɲεfɔli senfε da sera ko minnu ma, olu ye : fεεrε 
bakurubaɲεfɔli, fεεrε waleyayɔrɔ ɲuman, waatiyεlεma kɔlɔlɔ minnu ka kan ka kεlε 
fεεrε in fε,  ja damadɔw fεεrε in kan ; fεεrε in waleyali dakun kunbabaw,  tɔnɔ minnu 
bε fεεrε in na sɔrɔ nasira la ani a bεna nafa min ɲε waatiyεlεma kɔlɔlɔw kεlεli la ; 
hakilina minnu bε tali kε fεεrε in musakaw la, gεlεya minnu bε fεεrε in waleyali la,  

faamuyali sɔrɔlenw, hakilina kura sɔrɔlenw, bilasiraliw baara waleyali kan ani fεεrε 
waleyali kɔlɔlɔw.  
Walasa ka fεεrε sugandilenw ganse ani u ka se ka faamuya kosεbε sigidalamɔgɔw fε, 
komini dɔw sugandira walasa ka fεεrε damadɔw sifilε kalansen dɔw senfε. 
Ka fara nin dεmεnan dilanni kan, SEYƐRITESE dεmεbaga faamuyalen ka baara ye 
ka dεmεnan in kɔnɔko laselifεεrε labεn ni k’a waleya. 
Kunnafoni minnu bε dεmεnan in kɔnɔ, walasa k’olu waleyali nɔgɔya, fεεrε kofɔlenw 
kelenkelenna bεna dilan i n’a fɔ kalansenlabεnsεbεn min kɔ n’a ɲε sεbεnnen don. 
 SEYƐRITESE ka nin fεεrεdεmεbaga in kun ye ka laadilikan gεlεnw kε baara taabolo 
nataw kan minnu bε Mali Gɔfεrεnama dεmε ka porozε in jεnsεnni wariko ɲεɲini. 
 
FƐƐRƐ SUGANDILENW 

1.  Cikεla ka sanjisumanan 

2.  Danni dεmεnan 

3.  Ndonogonɔgɔdingε 

4.  Dalakεciw kεli forow dugukolo basigili kama    

5.  Zayi 

6.  Kalocεfεrεnw 

7.  Dannikεdingεw labonyani 

8.  Ntugunwuli 

9.  Kabasiraw 

10.  Kungo yεrεmaɲεnamayali dεmεnen                                       

11.  Basijirinin Jiginεba  

12.  Binbirifini  

13.  Danni senfεnɔgɔdon 

14.  Tubabunɔgɔ bεrεmadonni 

15.  Bɔrε walima kεsukɔnɔsεnε 

16.  Nfiyenalagun 

17.  Ndonogolabugun 

18.  Finfinmugukurubɔ  

19.  Metanikoron 

20.  Baganbalofalenfεnsεnε 

21.  Tileyeelenpɔnpe  

22.  Jisumayalan bɔgɔma 

23.  Manabidɔnsoninw dilanni 

24.  Bɔturu 

25.  Warantasi 
26.  Sumanw lakanani 

27.  Tilekuransow 

28.  Tilelakɔrɔjikalaya 

      29. Dugukolodiyalan jimaw 
 
 

VII. KƆLƆLƆ DAMADƆW MINNU BƐ SE KA KƐ FƐƐRƐ SUGANDILENW  NA 
Kɔlɔlɔ minnu bε fεεrε sugandilenw labaarali la, olu bε se ka tila kulu saba ye : minnu 
bε tali kε cikε la, minnu bε tali sɔrɔ ni hadamadenyasiraw la ani minnu bε tali kε sigida 
n’a lamini na. Nin bεε jεlen don ka waatiyεlεma kɔlɔlɔw kεlε.   

7.1 Kɔlɔlɔ minnu bε tali kε cikε kan 
☞ Dugukolo lakanani k’a kisi ji ni fiɲε ka tiɲεni ma, k’a sababu kε balan ye ka ɲεsin 

sanjikisεgalabu ni fiɲε ma ; 
☞ Dɔ farali dugukolo ɲεni lahalayaw kan ni jiridiliw ye (kεrεnkεrεnnenya la a 

magayali) ji jigin koɲuman dugukolo la ;  
☞  Dɔbɔli dugukolo goniyahakε yεlεmayεlεmani na : dugukolo kan falenfεnw bε 

funteni damatεmεw bali ; 
☞   Baara kεli ni dugujukɔrɔji ye : k’a sababu kε nɔgɔya bε don dugukolo 

lahalayaw la, falenfεnw diliw bε se ka yɔrɔjanji lasɔrɔ dugujukɔrɔ ;   
☞  Lamini labεnni min bε na ni nimaya yiriwali ye ani fiɲε sɔrɔli dugukolo fε : 

  bagan walima falenfεnnɔgɔ jɔyɔrɔ baloko la, dɔ farali dugukolo lahalayaw ɲεni 
kan an’a ka jiko, nin fεn kofɔlen ka ɲi bakiteriw ma n’o nimafεmisεnninw minnu 
bε sɔrɔ nfiyenaw ni kungokɔnɔbaganw na (dugukololantumu, mεnεmεnεninw,  
samakuluw, fεnɲεnamaninw fanw, an’o ɲɔgɔnnaw) ; 

☞ Falenfεnjuguw kɔlɔsili : dugukolokanfalenfεnw, k’a sababu bε u suma ye an’u 
ka lakanifanga dɔw bε se ka binjuguw falenni bali.   

☞ Dɔ farali dugukolo nɔgɔ hakε kan : falenfεn walima bagannɔgɔ bε kε sabau ye 
ka dɔ fara dugukolo karibɔni hakε kan, o b’a to dɔ ka bɔ fiɲεkalan kɔlɔlɔ la ;  

☞ Lakεfεn labaarata dɔgɔyali : dugujukɔrɔkɔgɔ dɔɔnin-dɔɔnin  kεli falenfεn walima 
bagannɔgɔ la san kɔnɔ, o bε kε sababu ka falenfεn sεnεta balo ;  

☞ Bagandumuni : falenfεn minnu bε yen n’u nafa bε i n’a fɔ baganbalofalenfεnw, 

olu bε kε bagandumuni ye  cikεwaati fila furancε la.   

7.2 kɔlɔlɔw sɔrɔ ni hadamadenyasiraw kan  
☞ Danniwaati jateminε minnu bε dɔ bɔ seginni kan na danni kan, o b’a to dɔ ka bɔ 

sumansi hakε, baarakεwaati, sεgεn ani wari bɔta la ;   
☞ Fεεrε, i n’a fɔ bɔrεkɔnɔsεnεw, ntumulabugun, ndonogonɔgɔdilan, nakɔsεnε, 

basurunninmara, nfiyenalabugun, ani dɔwεrεw,  o bε na ni sεnεfεnw cayali ye, a 
bε dɔ bɔ gaw ka faantanya na, ka dɔ fara sɔrɔw kan ;   

☞ Falenfεn walima bagannɔgɔ min bεna sigi senkan, o feereli, 
kεrεnkεnkεrεnnenya la, dugubakεrεfεbaganmaralaw ma tilema waati, walima 
baganmisεnlatulɔlaw ma, sanko silamεseliɲεkɔrɔlaw la ; nafa ka bon ka tεmε 
hali sumanfeere kan ;  

☞ Finifinmugu ani falenfεnnɔgɔw bayεlεmani k’u kε tobilikεlanw ye, o min bε 
caman bɔ musow ka sεgεn na dɔgɔɲiniko nasira la n’a to u ka baara wεrεw kε 
minnu bε dɔ fara u ka sɔrɔ kan ;  

☞ Baara kuraw sigili senkan bε kε sababu ye ka dɔ bɔ tungafεtaa ni 
dugubakɔnɔtaa la, baarakεlaw basigili kominiw ni dugumisεnw kɔnɔ, 
hadamadenyasiraw sabatili mɔgɔw ni ɲɔgɔn cε. Nin fɔlenw bε kε sababu ye ka 
ka baara wεrεw sigi senkan minnu bε waatiyεlεma kɔlɔlɔw ɲεsigi ni fanga ye. 
Taalen ɲεfε, dɔ bε fara kominiw ka sɔrɔw kan k’a sababu kε baaraɲinina kuraw 
nali ye minnu jolen don baaraw la minnu dɔnnen tε kakɔrɔ kominiw kɔnɔ.  

☞ Nafasɔrɔsiraw sigili senkan, o bε kε sababu ye ka gaw ka ɲεnamaya sabati, a 
ka  faantanya kεlε ka bɔ komoniw kɔnɔ.  

7.3 Kɔlɔlɔw sigida n’a lamini kan  
☞ Jiriforow sanfεlaw bε sanjiminεnan jɔyɔrɔ fa min bε lakanani kε. 

U bε dugukolo kologεlεyali min kε, o bε jiwoyow ni fiɲε fanga dɔgɔya ; jiridiliw bε 
kε sababu ye ka dugukolo sinsin ;  jiw jiginni bε nɔgɔya dugukolo la, o fana de 
b’a to a bε dugukolonɔn kun ; kεrεnkεrεnnenya la ni sanji cayara san min na.  A 
bε kε sababu ye fana ka nεεma kε yɔrɔ la. N’o kεra dɔ bε bɔ waatiyεlεma 
kɔlɔlɔw la ja mana kε san minnu na kosεbε ; 

☞ Dugukolow lakanani bε kε sababu ye k’u diya lasegin u ma, n’o kεra sεnε sɔrɔ 
bε yiriwa ; 

☞  Jiridiliw bε sumaya samani min kε, o bε jiko nɔgɔya ; dɔ bɔli goniyahakε la,  o 
bε dɔ fara falenfεnw ni bindunsogo dɔgɔmanninw  ka sew, o n’a ɲɔgɔnnaw ;  

☞ Dugukolonɔn kεlεli jirituru ka fara forolaminijiriw kan, o bε se ka  kε sababu ye 
ka baganw tɔpɔtɔli nɔgɔya (nɔgɔya bε don bagandumuniko la ni 
baganbalofalenfεnw sεnεni na), a b’a to fana bagan bε se ka kɔlɔsi kosεbε k’u 
t’u  ka bajanbila la ; 

☞  Dɔ farali cikεlaw ka sɔrɔw kan, o bε kungokɔnɔfεnw siyacaya sabati.  

VIII. Fεεrεsεbεnw 

Cikεla ka sanjisuman 

ɲεfɔli :  Minεn don min ɲεci ye sanji nalenw sumanni ye. Minεn in labεnna 
ka kεɲε ni sanjihakε nata ye sahilijamana  waa tile kɔnɔ. 
Sanjihakε minnu bε na sahilijamana waaticogoya fanw na sinsinni kεra o de kan ka ni 
jateminεw kε.  
 N’i y’a mεn ko cikεla ka sanjisumanan, hakili bε se fεn minnu ma, olu ye : 
Manasiyo min taamasiyεnsigilen don milimεtεrε la, nεgεbɔlɔ jɔlen, ka nεgε koorilen fila tara o 
la.   
Laɲiniw : ka dεmε don walasa cikεbaara ka se ka boloda ka ɲε ka hakililatigε kε dumuniko la 
Fεεrε waleyasiraw :  

9 Kalan ni minεnko  
9 Baarakεminεnw laseli ni lasagoli : 

Walasa ka sanji nalenw lamara, cikεla ka sumanikεlan turuyɔrɔ ka ka kan sugandi, o la nin 
sariyaw ka kan ka labato : 

x a ka kε yɔrɔ la min laafiyalen don ; 
x a n’a kεrεfεfεn cε janya dɔgɔyalenba ka kε o jɔkundama sigiyɔyɔma naani ye. Misali : 

ni sanjisumanan kεrεfεjiri dɔ jɔkundama ye mεtεrε duuru (5) ye, mεtεrε mugan (20) ka 
kan ka don o jiri n’a cε. 

x a ka jɔ ka tilen k’a gengen dugu la kosεbε ; a bara kεyɔrɔ ni dugukolo cε ka kan ka kε 
mεtεrε 1 ni tila ye. 

Cikεla ka sanjisumanan ka kan ka lamara ani k’a lasago koɲuman. O la, an ka kan : 
x ka sinsan jɔ ka lamini walasa k’a kisi baganw ni denmisεnw ma ; 
x kalosa o kalosa k’a siyo lahalaya jateminε k’a ji kε a la, k’a sigi tabali kan ka lεrε kelen 

kɔnɔ ; 
x tuma bεε ka siyo ko k’a jε 
x ni samiyε banna ka siyo lamara yɔrɔ ɲuman na. 
9 Sanji sumani : 

Sanjihakε bε suman don o don, nεgε kanɲε 8 sɔgɔma ani nεgε kanɲε 18 wula fε. 
Sumani kε o kε, a bε lakolonya. 

 Cikεla ka sanjisumanan labaarali ka nɔgɔn : ji hakε bε kalan siyo kan o min 
taamasiyεnsigilen don milimεtεrεjate la. 

9 A musaka ka kan ka taa :  
Siyo : sefawari 600 
Sen (bɔlɔ) : o sɔngɔ bε sefawari 600 ni 1 500 cε. 

9 Sanjisumadon :  

Sanjihakε nanen don « J » la, o ye sanjihakε min tara don « J » nεgε kanɲε 18 la, ka sɔrɔ ka 
o dugusεjε ta talen nεgε kanɲε 8 na, k’o fara a kan.   
Misali : zuwεnkalo tile 19 san 2015, nεgε kanɲε 18 ………. mm 5, 0  
             zuwεnkalo tile 20 san 2015, nεgε kanɲε 8 …..mm 15,0                
 sanji nanen zuwεnkalo tile 19 san 2015, o ye : 5,0 +15,0 = mm 20,0 

9 Cikεla ka sanjisumanan 

Waleyayɔrɔ : Jamana cikεyɔrɔ bεε  
Nafaw : Baara kεwaati dɔgɔyali, dɔbɔli sumansi ni fangalabaara la, sεnε 
kεwaati tɔpɔtɔ koɲuman 

Danni dεmεnan 

ɲεfɔli : Danni dεmεnan ye minεn ye min b’a to mɔgɔ ka se ka danni kεwaatiw ani 

sumansi lahalayaw pereperelatigε. O b’a to, a ka c’a la, sɔrɔ ka sabati. 
O la, sεnεfεnw ka kan ka waati min kε ka mɔ, an bε se k’o waati jateminε walasa k’an 
yεrε tanga sɔrɔ dɔgɔyali ma k’a sababu kε jikodεsε ye.  
Laɲini : ka dɔ fara sɔrɔ kεli taamasiyεnw kan ni sinsinni ye sanjiko jateminε jɔnjɔnw 
ye. 
Fεεrε waleyasiraw : ka se ka sanjihakε kalan ani k’a sεbεn, ka se ka sanji nanenw 
fara ɲɔgɔn kan don ni don, k’i sinsin i ka danni dεmεnan kan baara senfε, ka danni 
daminε ni sanjihakε fɔlen sera walima n’a tεmεna. 

Danni dεmεnan misali dɔ min b’a to kεmεsarada la, foro 80 bε ɲε : 
¾ Sεnεkεyɔrɔw : Sikaso, Buguni, Kucala, Miseni : Kolɔnjεba, Kajolo.   
¾ Sεnεfεn : kɔɔri. 
¾ Sεnε kuntaala : tile 120. 
☞ Danni kana kε yanni mεkalo tile 10 cε, nka foro labεnnibaaraw bε se ka kε. 
☞ K’a ta mεkalo tile11 k’a bil’a tile  20 na, ka danni kε ni sanjihakε lamaralen tile 

10 kɔnɔ ye milimεtεrε 30 sɔrɔ walima n’a tεmεna a kan. 
☞ K’a ta mεkalo tile 21 na k’a bila zuwεnkalo tile 10 na, ka danni kε ni sanjihakε 

lamaralen tile 10 kɔnɔ ye milimεtεrε 20 sɔrɔ walima n’a tεmεna a kan. 
☞ K’a ta zumεnkalo tile 11 na k’a bila zuluyekalo tile 10 na, ka danni kε ni 

sanjihakε lamaralen tile 10 kɔnɔ ye milimεtεrε 10 sɔrɔ.   
Minεnw : 
9 Cikεla ka sanjisumanan, 
9 Kɔlɔsilikεkaye, biki/kiriyɔn, 
9 Danni dεmεnan.  
Musaka : 
Fεεrε waleyɔrɔ :  Jamana cikεyɔrɔ bεε 
Nafaw : Sumansi hakε bεrεbεnni, waati dɔgɔyali, baarakεfanga dɔgɔyali, sεnεkεwaati 
tɔpɔtɔ koɲuman, suman lasago koɲuman   

Ndonogonɔgɔdingε 

ɲεfɔli : Ndonogonɔgɔdingε ye nɔgɔdilanfεεrε ye min na ntumuw ni fεn wεrεw bε fara 

ɲɔgɔn kan ka bila k’u bayεlεma. 
Laɲiniw : 
9 Walasa falenfεn ka se k’a yεrε lakana ka tanga banaw ni ja ma : a bε se ka ji 

lamara kosεbε 
9 Ka dɔ fara dugukolo diya kan ; 
9 Ka dɔ bɔ nɔgɔ labaarata la ani forolakεfεn caman wεrεw minnu kɔlɔlɔ ka jugu 

sigida n’a lamini ni hadamaden ma. 
Fεεrε waleyasiraw :  
Nɔgɔdilan suguya in bε se ka kε san waati bεε.  A labεncogo filε : 
☞ Ka jirikεsuninw dilan walima ka minεn manama dɔw ɲini ; 
☞  Ka wow kε kεsu ninnu walima minεn ninnu ju la ; 
☞ Ka kεsunin ninnu sigi sigifεn jɔnjɔn kan yɔrɔ la min jalen don, funteni ni dibi bε 

yɔrɔ min ; 
☞  Ka minεn dɔ sigi wo jukɔrɔ walasa ka nɔgɔji minε ; 
☞  Ka ntumudεgε dilan : furabulu tigε-tigεlen ɲagaminen ni misibo ye 
☞  Ka ntumuw da o fεn ɲagaminen sanfε ; 
☞ Ka dumunifεnw bila tuma bεε fεn ɲagaminen in sanfε :  

Dɔgɔkun saba ka se  naani ma, ntumunɔgɔ in bε bɔ.  
Dingεw fana bε se ka sen minnu ka bon ni ɲɔgɔn ye walima ka wεrεninw jɔ 
dugumakolo kan ka ntumunɔgɔ dilan. 
Ntumunɔgɔ labaarali: 

9 Nakɔsεnε : 
Nakɔ dilantuma : ni dugukolo bεna wuguba nɔgɔ kilo 5,5 bε kε mεtεrεkεnε kelen o 
kelen na. 
 Nakɔ lasagotuma : nɔgɔ kilo 1,5 ka se kilo 2,5 ma, o bε kε mεtεrεkεnε kelen o kelen 
na sanni turuli ka kε. 
Dannikεtuma, turulituma : nɔgɔ  kilo 1 ka se 2 ma, o bε ɲagami k’a kε mεtεrεkεnε 
kelen o kelen na, ka sɔrɔ k’a sɔn ka ɲε. 
Bugurimugunɔgɔkɔrɔ nɔgɔdonni : ɲagamini bε kε nin cogo la :  bugurimugunɔgɔkɔrɔ 
kilo 1 bε kε  ntumunɔgɔ g 250 la. 
Kεnε gazɔnma : ntumunɔgɔ g100 ka se g 200 ma mεtεrεkεnε kelen o kelen na. 

9 Jiri denta : 
Turuli : Nɔgɔ kilo 1 ka 3 ma, o ni jiri turuta bɔra bɔgɔ min na, olu bε ɲagami.   
Dugukolo nɔgɔdonni : ntumunɔgɔ g 200 ka 400 g ma mεtεrεkεnε kelen o keln na, o 
bε kε jiriju kelen o kelen kɔrɔ, ka sɔrɔ k’a girife ni k’a sɔn. 

9 Baganbalofalenfεnsεnε ni sumansεnε : nɔgɔ tɔni 1.5 ka se  3 ma taari kelen o 
kelen na. 

Minεnw : kεsuninw, bεɲεwari PEWESE, barigon PEWESE, dingε labεnnen walima 
labεnbali, ani dɔwεrεw. 
Musaka : 
Fεεrε waleyɔrɔ  :  Jamana fan bεε. 
Nafaw/gεlεyaw : Musakaw man ca, a baara ka nɔgɔn. 

Dalakɛɲɛciw kԑli forow dugukolo basigili kama 

ɲɛfɔli:  

Fɛɛrɛ in ye ka fɛnsɛnkɔlɔsilan kɛ ka  dugukolo yɔrɔ dɔw ɲini k’u bolodi ɲɔgɔn ma ni  
tiiriw ye, yɔrɔ minnu bɛ sosigi kelen na foro kɔnɔ. Baara in bɛ dabɔ ka dalakɛɲɛciw ci 
kudayi (dalakɛɲɛtintinninw) walasa tugunnin minnu b’a kan, cikɛla ka se k’olu wuli ani 
sɛnɛkεsuguya wɛrɛw minnu tali kε dalakɛɲɛci cilenw na.  
Laɲiniw :  
ka foro yɔrɔ dalakɛɲɛnenw ani dalakɛɲɛbaliw dɔn walasa ka ji jiginni nɔgɔya 
dugukolo la, ka dɔ bɔ sanji woyota la, ka dugukolo  yɔrɔ tiɲɛnenw jiginjigin  fɛ, k’olu 
labɛn. 
Fεεrε waleyasiraw :  
Kɛnɛ in labɛnni ni dalakɛɲɛci ye, o bɛ tɛmɛ dakun 4 fɛ ; (dugumaja filε) 

 Sɛgɛsɛsɛli foro in lahalaya kan 

  

Bɔlɔninturu dalakɛɲɛciw kan ani baara wɛrɛw.  

 

Kɛnɛw labɛnni  

 

Kɛnɛ labɛnnenw tɔpɔtɔli  

Sawura : kɛnɛ labɛnni fɛɛrɛ, k’a kɛ dalakɛɲɛciw tɛmɛsiraw  ye 

Dakun 1ɔlɔ : Sɛgɛsɛgɛli kɛli foro in lahalaya kan cikɛla fɛ ani sɛnɛkɛlakɔliden dɔ fɛ    

• Yaala-yaala kɛli foro kɔnɔ min b’a to a dugukolo lahalaya jɔnjɔn bɛ dɔn. O kɔfɛ a 
labɛnfɛɛrɛ bɛ ladilan. Cikɛla bɛ ɲɛnatɔmɔni kɛ fɛɛrɛw la minnu bɛ se ka tiimɛ a fɛ. 

Dakun 2 nan : Bɔlɔninturu dalakɛɲɛciw  kan.   

Bɔlɔninturu baaraw ka kan ka kɛ tilema waati sanni sanji kunfɔlɔw ka bin.O kɔ 
labɛnnibaara bɛ tugu a la.    

Dalakɛɲɛciw kɛli bɛ daminε foro tintinmayɔrɔba de la. Bɔlɔninw ni ɲɔgɔn cεA 
cayalenba ye mɛtɛrɛ10, wa dɔ bɛ bɔ a la n’a sɔrɔla dalakɛɲεci in cili man nɔgɔn. 

Sawura:dalakɛɲɛci                                                                                                                                                                                                                                                                                                                                                   
Bɔlɔninturu dalakɛɲɛciw kan   

 Dakun 3 nan : Dalakɛɲɛciw  labɛnni 

Misidabaw bɛ kɛ ka tintininw wuli kabini sanji fɔlɔw mana bin walasa danniw kana 
bila kɔfɛ.U bɛ se ka labɛn taanisegin saba walima naani kɔnɔ ni misidaba ye bɔlɔw 
ɲɛkuntilenna fɛ. Baara in mana se ka dannikɛsiraw jira kaban, o ye wasa sɔrɔlen ye 
a ko la. A ka c’a la, bin bɛ bila ka falen tintinninw kan, o b’a to u ka sinsin. Cikɛla dɔw 
b’a kɛ ni jirisunw ye minnu bε mεεn si la, i n’a fɔ bagasunninw (o min turuli ka nɔgɔn 
bawo a bε sɔrɔ kungokɔnɔjiri gansan de fɛ) walima jiri nɔnfɔnma (puwa dangɔli).   O 
jirisiya bɛ tintinw tɔ sinsin, wa u bɛ se ka kɛ ka jɔlibaara caman kɛ i n’a fɔ(gabililan, 
bondow, bugusow, o n’a ɲɔgɔnnaw) ani hadamadenw ni baganw ka balo ( Jaw a-b-
c-d)  

 

 

 
 

 

 

 

 

 

 

 

 

 

  

    
a   b   

    
Photo : Mise en place d’ados permanent (a, b) et herbes spontanées (c)  et pois d’angole (d) poussant  

sur l’ados   

c      
A dos permanent   A dos permanent   

  
d 

Dakun 4 : Baara kɛlenw tɔpɔtɔli  

 Tintin ninnu bɛ labɛn ni kɛrɛfɛbɔgɔ cɛlen ye ani ka tintin kuraw wuli n’a sɔrɔla  kɛyɔrɔ 
damadɔ bɛ yen minnu ka fεgεn k’a sababu kɛ jiwoyo ye. Nka ni yɔrɔ tiɲɛnen hakɛ bɛ 
mɛtɛrɛ caman bɔ fo segin ka kɛ dalakɛciw kan ni misidabaw ye.Yɔrɔ dɔw la, kaba ni 
bɔgɔ de bε kɛ ka yɔrɔ dayɛlɛnnen ninnu datugu.   

Minɛnw : fɛnsɛnkɔlɔsilan, kadiri « A », misidaba, o n’a ɲɔgɔnna. 
Fεεrε waleyɔrɔ : Jamana cikɛyɔrɔ bɛɛ. 

Nafaw :  

☞ dɔbɔli jiwoyo la, kɛmɛsarada la, ni 20-50 ye, o la, ka dugukolonɔn kɛlɛ ; 

☞ ji marali sabatili dugukolo fε  ;  

☞ dɔ farali nɔgɔfin ni tubabunɔgɔw ɲɛni kan  ;   

☞  dɔ farali sεnε sɔrɔ kan ni 30 ye kɛmɛsarada la ; (dugumaja b’o jira) 

☞  dɔ farali dugukɔrɔji kan ; 

☞  dɔ farali forow ka yɛrɛmaɲεnamayali kan,  

☞ karibɔnimara bεrεbεnni (dugukolo ni jiriw) ; 

☞  dɔ farali cikɛla ka sɔrɔ kan. 

Musakaw :  Sefawari 1000 taari kelen o kelen k’o fara cikεka ka bɔta kan   

Zayi 

ɲεfɔli :   Zayi ye fɛɛrɛ ye ka dugukolonɔn kɛlɛ dugukolotintinma kan. Dingɛmisɛnninw 

de bɛ tigɛ-tigɛ foro  kɔnɔ k’u bɔgɔninw  bɔ k’u ton-ton u da la, cogo min ji woyota 
barika  bɛ dɔgɔya ka jɔ sumanw kɔrɔ. Dingɛninw ni ɲɔgɔn cɛ furancɛ hakε dulonnen 
bε bɛ sεnεfεn suguya la.     

Laɲini: 
☞ ka dugukolo lankolonyalenw walima dugukolo laafulenw nimaya.  

Fεεrε waleyasiraw : Zayibaara bɛ tɛmɛ nin dakun ninnu fε :    
9  ka jateminɛ kɛ sanjiwoyo taafan na. N’a kun bε,  ka dalakεɲεci fɔlɔ kε. 
9 Zayi minnu kɔnɔci ye santimεtεrε 30 -40 ye an’u dunya bε taa santimεtεrε 20 -30 

la, k’olu dayεlε dalakεɲεci fɔlɔ in kan, ka tila k’u bɔgɔ yεrεkε jiginjigin na. 
9 Ka sira filanan dabali folon in sanfɛ,  k’a sɔrɔ ka  bɔgɔ ton ka balamini  

kε ji tɛmɛsira la. 
9 N’a sɔrɔla ko jiginjiginda wɛrɛ bɛ yen, jateminɛ ka k’o fana kan bogonin tonyoro 

la ; 
9 Ka nɔgɔfin kɛ zayi ninnu kelenkelenna bɛɛ kɔnɔ g.500 n’o bɛ bɛn tɔni 5 ma taari 

o taari. 
kɔlɔsili : Zayi ye fɛɛrɛ min ye, ani dugukolonɔn kɛlɛlifɛɛrɛ caman bɛ taa ni ɲɔgɔn ye i 
n’a fɔ ( kabakusira ani kalaton, o n’a ɲɔgɔn naw). 

Minɛnw : daba, pelu, zomɛtiriniwo walima sojɔlaw ka niwo sirilen bɔlɔ  « A » walima 
nɛgɛkɔnpa walima janya sumanimɛtɛrɛ juruma.    

Zayi musakaw taari kelen na:  

Donndalafɛnw Sumanikεlan   Hakɛ Kelen sɔngɔ Mumɛ (sefawari) 

Minɛnmisɛnniw (daba, 
pelu, tasa) 

 K’a ɲini  K’a ɲini 

Minɛn misɛnninw sarali    40 

Nɔgɔ cɛli n’a donini T 2 1 500 3 000 

Baarakɛlaw h.j 37 1300 11 100 

Donndalafɛn mumɛ /---------------------------------------------/ 14 140 

Hakɛ kɛta : Zayi 270 cɛ o cɛ , tile o  tile, ani ka fɛɛrɛ in taabolo labato. 

Fεεrε waleyɔrɔ : Jamana cikɛyɔrɔ bɛɛ. 

Nafaw/ gεlεyaw 

Nafaw                    Gεlεyaw 

- dɔ farali kɛnɛ sɛnɛta kan ; 
- fɛɛrɛ min bε se ka waleya nɔgɔya la 
sigidalamɔgɔ bɛɛ fε ; 
-  fεεrε musakaw ka dɔgɔn 

- sumansunw nagasili walima u jali ka  
sababu kɛ ja walima jiba ye ( janko ɲɔ ni 
sɔ) 
 

 
� Ja damadɔw jirali zayi kan 
 
 
 
 
 
 
 
Baara kεwaati hakε : sɛnɛkɛmansin : lɛrɛ1 bololabaara : tile15    

Kalocɛfɛrɛn 

ɲεfɔli : Kalocɛfɛrɛn ye dugukolo labɛnfɛɛrɛ dɔ ye. A bɛ labɛn ka caya dugukolo 

dalakɛɲɛbaliw de kan minnu yɛlɛnyɛlɛnda ye degere 0 walima degere 3 bɔɲɔgɔn ye. Foro de 
bɛ tila tila ka kɛ kɛnɛninw ye i n’a fɔ kolibasɛnninw, minnu tigina bɔra kalo tilacɛ fɛ.   

Laɲiniw : 
☞ Ka dugukolow basigi sɛnɛ, baganmara ani mɔnni kama  
☞ Ka dɔ fara ji sɔrɔ kan,  jiriw makoɲɛjiw.  
☞ Ka sanjiw woyofanga dɔgɔya, ka dugukolonɔn kɛlɛ ani ka ji jiginni nɔgɔya dugukolo la.  

kɛfɛɛrɛw /Taasiraw: : Kalocɛfɛrɛn bɛ  dilan ni fɛɛrɛ min ye o fɛɛrɛ bɛ tɛmɛ  sira damadɔ 
de fɛ :   
☞ Kɛnɛ dakɛɲɛbaliw kɔlɔsi ani ka bolonɔ bilali u la. 

☞ Kalocɛfɛrɛn kɛnɛninw cili. 
☞  Dingɛw senni 
          Kalocɛfɛrɛnw jɛnsɛncogo foro kɔnɔ 
9 Kalocɛfɛrɛnw dadalen don ɲɔgɔn kɔ koɲuman ka kεɲε ni dalakεɲεci fɔlɔ ye ; 
9 Sirakanfurancɛ  : mɛtɛrɛ 8 ka bɔ cɛmancɛla fila ni ɲɔgɔn cɛ. O bɛ bɛn mɛtɛrɛ 4 hakɛ la 

Kalocɛfɛrɛn fila ni ɲɔgɔn cɛ.   
9 Sira fila ni ɲɔgɔn cɛ furancɛ : m.4; 

9 sigicogo: kalocɛfɛrɛnw banamininen de don ɲɔgɔn ma.  

9 A ka kan,  koorikɔnɔci kun fila ninnu ka sɔrɔ sosigi kelen kan.  

9 kalocɛfɛrɛn  kelenkelenna bɔyɔrɔ n’u dingɛw senni : m4 x  m8 =  mεtεrεkaare 32 ye ; 

9 kɛnɛkanhakɛ(dansite) : kalocɛfɛrɛn  312,5 taari o taari. Jatesurun na, kalocɛfɛrɛn 313 
taari kɔnɔ.   

Sawura ani kɛrɛlaminiw 
9 koorikɔnɔci : m4 ; 
9 dunya : m 0,15 fo ka se m 0,30 ma; 
9 furancɛ : m  4 ; n’o bɛ bɛn kalocɛfɛrɛn 12,5 ma mɛtɛrɛ100 kɔnɔ ; 
9 dagolo kundama : m 0,30 ka se m 0,40   ; 
9 tintinnin jɔsurun n’a kundama hakɛ: m 0,4   ; 
9 dansite kalocɛfɛrɛn 313, taari o taari ; 
9 hakɛ dilanta : kalocɛfɛrɛn 2 fo 4  cɛ o cɛ tile kɔnɔ k’a da dugukolo cogoya la; 
9 baarakɛlen in tintin: degere1,5 fo degere 2 ma 

Baarakɛminɛnw : fɛnsɛnkɔlɔsilan, pelu, soli, kooricilan nɛgɛlama walima a jirilama min 
ereyɔn ye m. 2, jurukisɛ m.100  , piikasi, iribanmɛtɛrɛ. 

Fεεrε waleyɔrɔ :  Sahelikungo ani Sudankungo  

Nafaw /Gɛlɛyaw :  

Nafaw Gɛlɛyaw  

- sanji woyota minɛni 
- dugujukɔrɔji dafali 
- dugukolo labɛncogo ɲɛni 
- dɔ farali cikɛkɛnɛw kan, sanko yɔrɔ minnu na 

dugukolonɔn ye barika sɔrɔ. 

- A bɛ ladonni wajibiya  
- A bɛ baarakɛla caman 

wajibiya.  

 

kalocɛfɛrɛn musakaw taarikɔnjate    

Donndalafɛnw 

Kelen 
kelenna 
hakɛ 

Kelen 
kelenna 
hakɛ 

Kelen sɔngɔ mumɛ(sefawari)  

fɛnsɛnkɔlɔsilan ani kooricilan PM PM PM PM 

Pelu K 1 800 800 

Soli K 1 1000 1000 

Baara in baarakɛlanw h. 105 1 500 30 500 

Wari bɔta mumε taari kelen o 
kelen na 

/------------------------------------------------/ 32 300 

 
� Kalocɛfɛrɛn ja damadɔ filɛ 

Dannikɛdingɛw labonyali 

ɲεfɔli: A ni zayi nafaw bɛɛ ye kelen ye. A b’a to fɛɛrɛ bɛɛ ka tigɛ walasa ka 

nɔgɔmayɔrɔ dɔn ani ka nɛɛma mara dannikɛdingɛw la minnu ka bon ni 
dannikɛdingɛw kɔrɔw ye siɲɛ saba ɲɔgɔn na. Ji woyoda ka bon dugukolo minnu kan, 
nin fɛɛrɛ in b’a to sɛnɛfɛnw bɛ balo tile fila walima tile  saba sanji kɔfɛ. 
Laɲiniw : Ka nɛɛma mara dannikɛdingɛw kɔnɔ  
Fεεrε waleyasiraw : 
☞ Ka dannikɛdingɛw sen minnu ka bon ni dannikɛdingɛ kɔrɔw ye siɲɛ saba ɲɔgɔn 

na k’u da bonya  ka bɛn musakaw ma; 
☞ Ka nɔgɔfin bila u kɔnɔ; 
☞ Ka danni kɛ kabini sanji fɔlɔw. 
Minɛnw : daba, nɔgɔdonminɛnw   
Musaka : Cikɛla ka baara kεlenw. 
Fεεrε waleyɔrɔ :  Sahilimayɔrɔw  

Nafaw /gɛlɛyaw :  

Dɔ farali sɛnɛ sɔrɔfɛɛrɛw ani a sɔrɔw kan, Dɔbɔli sanjikodɛsɛ kɔlɔlɔ la. 
 
Dannikɛdingɛw dalabonyali ja kɛnɛ dɔ kan. 

Ntugunwuli 

ɲεfɔli : 

Tugunninwuli ye jilajɔfɛɛrɛ ye foro kɔnɔ.  Jijɔyɔrɔninw de bɛ bɔ tugunninw ni ɲɔgɔn cɛ 
minnu bonya bɛ taa m2 2 ka taa se 10 ma. 

 

 

 

 

 

  Laɲiniw : 
☞ Ka nɛɛma mara sɛnɛfɛn diliw kɔrɔ ; 
☞ Ka ji jiginni nɔgɔya dugukolo jukɔrɔ ; 
☞ Ka dugukolonɔn kɛlɛ min sɔrɔla ji walima fiɲɛ fɛ. 
 Fεεrε waleyasiraw : 
Walasa ka tugunninwuli  kɛ, fo : 
☞ Ka minɛn lakikaw sɔrɔ (tugunwulilan, dabakurunin, misidaba, …); 
☞ K’a musakaw sɔrɔ (dɔrɔmɛ 3 000 taari o taari) walima  a kɛbaaw; 
☞ Ka tugunninw wuli minnu kundama b’a ta sm15 ka taa se sm 30 ma ; a kɔnɔ b’a 

ta sm 40 ka taa se sm 50 ma. Min ye furancɛw ye, olu b’a ta sm 80 na ka taa 
se sm100 ma; 

☞ Walasa ka jijɔyɔrɔw  bila tugunninw ni ɲɔgɔn cɛ, fo ka dingɛw bɔ-bɔ tugunninw 
ni ɲɔgɔn cɛ minnu furancɛ b’a  ta m1 na ka taa se m 5 ma. 

Fεεrε waleyɔrɔ :  A kɛyɔrɔ ɲuman ye jamamayɔrɔw walima jikogɛlɛya bɛ yɔrɔ minnu 
na ka caya. 
Nafaw : 
☞ Dɔ farali dugukolo barika kan; 
☞ Dɔ farali sɛnɛ sɔrɔ kan. 

Kabasiraw 

ɲεfɔli :  

Kabakurusira ye dugukolonɔn kɛlɛli fɛɛrɛ dɔ ye. A bɛ kɛ ni kabakuru caman da-dalen 
ye ɲɔgɔn kan ka kɛ juru jan ye dugukolo dakɛɲɛbaliw kan. 

 

 

 

 

Laɲiniw : 
☞ Ka dugukolonɔ kɛlɛ min sɔrɔla ji fɛ; 
☞ Ka ji jiginni nɔgɔya dugukolo jukɔrɔ; 
☞ Ka dugukolo lankonyalenw nimaya; 
☞ Ka dugukolo diya a n’a dacogo ɲɛ ; 
☞ Ka lamini yɛrɛmalakurayali dɛmɛ;  
Fεεrε waleyasiraw : 
Walasa ka kabakurusira (walima kabakurujuru) dilan, fo tɛmɛ ka kɛ ni fɛεrɛ ninnu ye :  
☞ Minɛn lakikaw : fɛnsɛnkɔlɔsililan, bɔlɔw, marato, wotoro, buruwɛti, … 
☞ Kodɔnjɛkulu sigili senkan min bɛ dugukolo dakɛɲɛbaliw jira; 
☞ Baarakɛlaw minnu bɛ labɔli kɛ ; 
☞ Bɔlɔturu (bolonɔ bilali yɔrɔ dakɛɲɛbaliw kan); 
☞ Kabakuru donni walima fɛn wɛrɛw; 
☞ Labɛnni : ka kabakuruw sigi-sigi ɲɔgɔn kɔ cogo min na kunbabaw bɛ bila jiwoyodaba 

ɲɛkun na, ka mankamaninw tugu u la ka sɔrɔ ka misɛnmannin don u ni ɲɔgɔn cɛ. 
☞ Kundama : cm 20-30, kɔnɔ : cm 40-50, sira fila ni ɲɔgɔn cɛ, m 15 fo m 20 k’a da jigin-

jiginda hakɛ la ;  
☞ Musaka d. 1700 m 100 o 100. 
Fεεrε waleyɔrɔ : sεnεkεyɔrɔw  sanfεdugukolo tiɲɛnenw  
Nafaw  
A bɛ dugukolo tiɲɛnenw basigili nɔgɔya; 

Ka dɔ fara sɛnɛ sɔrɔfɛɛrɛw ani a sɔrɔw kan. 

Kungo yɛrɛmaɲεnamayali dεmεnen 

ɲεfɔli :  

Kungolakana fɛɛrɛ de don min tali kɛ foro walima kɛnɛ yɛrɛw  jirifalenkunw an’u 
nugukunw kɛrɛnkɛrɛnni n’u ladonkoɲuman ye.  
Laɲiniw : 
☞  Ka dɔ fara dugukolo diya kan ; 
☞ Ka cikɛkɛnɛw tanga fiɲɛ walima ji nɔni kan ; 
☞ Ka falenfεnw lasegin kɛnɛ lankolonw kan ; 
☞ Ka dɔ bɔ kɛnɛ wɔsili an’a ji fiɲɛmawɛlɛmali la. 
☞ Ka ja kɛlɛ; 
☞ Ka baarakεjiri sɔrɔ ani tobililɔgɔ ;    
☞ Ka burugu sɔrɔ baganw ye.  
Fεεrε waleyasiraw : 
Walasa min fɛɛrɛ in ka bila sen na, fo :  
☞ Ka kɛminɛnw sɔrɔ bolo la   (bese, daba, misidaba…) 
☞ Ka jirifalenkun an’u nugukun yɔrɔw dɔn, k’u sugandi ani ka nɔ bila u la. 
☞ Ka jirifalenkunw ni nugukunw sugandi baliw tigɛ ; 
☞ Ka jiriturulen hakε to sun 60 ka taa se 80 ma taari kɔnɔ ; 
☞ Ka jijɔyɔrɔ dilan jirisun sugandilenw kɔrɔ ;  
☞ Ka sun sugandilenw ladon ko ɲuman n’u bolow tigɛli ye, waati minna n’o ka kan 
☞ Ka dilanni musakaw sɔrɔ (sefawari 2000 taari la) walima ka mɔgɔw sɔrɔ. 
Fεεrε waleyɔrɔ :  Mali jamana fan bɛɛ.   

Nafaw : 

☞ tukɔnɔ sɔrɔfɛnw jirilamaw ni fεn wεrεw cayali ; 
☞ ka dugukolow yɛrɛmatangali ɲaga ; 
☞ ka kungokɔnɔnimafɛnw siyacaya sabati : 
☞ ka dugukolow sɔrɔfɛnw caya ; 
☞ fεεrε in da man gɛlɛn, a ka telin ani a masɔrɔ ka di faantanw fɛ. 

Basijirinin Jiginεba 

ɲεfɔli : Basijirinin Jiginεba ye sɛnɛkɛfɛɛrɛ ye min b’a to basijirinin sunninw ka kɛnɛ 

fiitinin kan walasa a ɲugu ka se ka sɔrɔ san waati bɛɛ. 
Basijirinin  ye jiri ye min mɔ ka di w’a jirilawasalen don buluko ni denko la.  
 

 

 

 

 
 
 
Laɲiniw : 
☞ Ka balofɛnw ni baloko kan ani ka balocogo ɲɛ; 
☞ Ka dɔ fara gaw sɔrɔ kan, minnu ka sɔrɔ ka dɔgɔ. 

Fεεrε waleyasiraw : 
Walasa basijirinin foro bin, fo :  
☞ jirisiyɛn; 
☞ Barakɛminɛn lakikaaw sɔrɔli: daba, sɔli, pikasiw, peluw, jurukisɛw, 

iribanmamɛtɛrɛw, sɔnnikɛlan… ; 
☞ Jirisɔrɔyɔrɔ; 
☞ Jirisiyɛn labaloyɔrɔ (labɛnyɔrɔ) ; 
☞ Nɔgɔfin ( sunugunnɔgɔ); 
☞ Kɛnɛ min bɛ se m 210 ɲɔgɔn ma (m2 x m5) ;  
☞ Kɛnɛ labɛnni/dilanni : sunugunɔgɔ donni, kɛnɛ wulili, kɛnɛ labɛnnen sɔnni tile 

fila kɔnɔ; 
☞ Bololadanni, jirisiyɛn turuli walima jiribolo turuli ka cm50 bila jiriw ni ɲɔgɔn cɛ 

fan bɛɛ fɛ. O bɛ bɛn jirisiyɛn 40 ma kɛnɛ kan min kɔnɔ ye m5xm2 ye ; 
☞ Forolajiriw furakɛli : ka baga  fiyɛ jirisiyɛnw na, ka tiɲɛnni dɔgɔya.  
☞ Kɔrɔsiyɛnni ka kɛ,  bin juguw mana bɔli daminɛ ; 
☞ Dugukolo yɔgɔrili tile tan o tile tan walasa ji ka sɛnsɛn diya ani fiɲɛ ka don  

nɔgɔya la.   

☞ Don o don sɔnni jirisiyɛnw mana minɛ. 
☞ jiribolotigɛ san fila tɛmɛnen o y’a sɔrɔ u kundama bɛ cm 30 la   
☞ bulutigɛ : kabini  a mana kɔlɔsi ko buluw cayara, tigɛli bɛ se ka daminɛ ; 
☞ musaka : musaka kuuru  seefa wari 2200 fɛrɛnin kelenkelenna bɛɛ la.   

Fεεrε in bε waleya  yɔrɔ bɛɛ, minnu sanjihakɛ ye (mm 300 walima mm 1100 san 
kɔnɔ). 

Nafaw :  
Farafinfura nasira la, a bɛ kɛ ka sukarodunbana ani tansiyɔn furakɛ…….   
kɛnɛ labɛnmusaka dɔgɔyali 
A kisɛ bɛ kɛ ka ji minta saniya. 

Binbirifini 

ɲεfɔli : 

 Binbirifini ye dugukolow diya sabatilifɛɛrɛ de ye.  Forokɛnɛ, kɛrɛnkɛrɛnyala, yɔrɔ 
nɔgɔnntanw de bɛ datugun ni kabakalaw, ɲɔkalaw, keningekalaw, furabuluw walima 
binɲaga ye.   

Laɲiniw: 
☞ Ka cikɛdugukolow lakana ka bɔ ji walima fiɲɛ dugukolonɔ ma ;  
☞ Ka ji sɛnsɛnni nɔgɔya dugukolo fɛ;    
☞ Ka dugukolow lawasali nɔgɔya nɔgɔfinko fanfɛ ;   
☞ Ka dugukolow nɛma lasago ani ka dɔ b’u jigaziyali la ;     
☞ Ka sɛnɛfɛnw sɔrɔta caya.   
 

 

 

 

  
Fεεrε waleyasiraw : 
Walasa ka kunnabiribasɔngɔnntan lawaleya foro kɔnɔ, fɔ :   
☞ Ka kalakala walima binɲaga hakɛlabɔlen sɔrɔ walasa ka nɔ bɔ. O hakɛ jate bɛ 

sɔrɔ t 1,5 walima t 2 taari otaari; 
☞ Kalakalaw ka kan ka yɛrɛkɛ dugukolo kan joona kabini ɲɔtigɛ bannen kɔ 

(ɔkutɔburukalo-nɔwanburukalo) ; 
☞ Waati mɛnta kɔnɔ, jirijukunw ka t’ u nɔ la   
☞ Suman ladon kɔfɛ, kabafaraw walima ɲɔɲagaw bɛ se ka fara  kalakalaw kan ka 

birililan sɔngɔnntan dafa.   
☞ Ka kungo jirimafɛn suw tigɛ k’u doni i n’a fɔ (ɲɔkalaw, keningekalaw jiribolow, 

binɲagaw) ; 
☞ Ka jiwoyosiraw jateminɛ ani ka fiɲɛbaw  kunsiyɔrɔ dɔn.   
☞ Ka foro kɛnɛlankolonw jateminɛ k’u dɔn.   



40 

☞ Ka janto jiwoyosiraw  ani  fiɲɛbaw  kunsiyɔrɔ la kɛnɛw datuguni tuma ni 
jirimafɛn suw ye.     

Janto : kunnabiribasɔngɔnntan  ɲɔkalalama ye (2) kunnabiribasɔngɔnntan  
kolonsonnen ni kabakurusira  ye. 
Nin fɛɛrɛ min ye nin ye bɛ se ka dafa ni dugukolo basigilifɛɛrɛ wɛrɛw ye, i n’a fɔ 
kabakurusira.  
Nafaw : 
☞ fɛɛrɛ gansannama min bɛ se ka ɲɛdɔn sɛnɛkɛlaw fɛ.   
☞ Sɔrɔtaw kunnalatama sumanw la: kilo210 hakɛ taari kelen na; 
☞ Sɔrɔtaw kunnalatama binɲaga  la: kilo 90 MS  hakɛ taari kelen na    
☞ jirilafɛnw baarkɛminɛnw labaarali siratigɛ  caman na.   (baganladumuniw, sojɔ 

minɛnw.  

Danni senfɛnɔgɔdon 

ɲεfɔli : 

Danni  senfɛnɔgɔdon ye sumansi ni nɔgɔ bilali ye ɲɔgɔn fɛ dannidingɛ kɔnɔ. Baara in 
bɛ kɛ ni saridaba walima ni mansi ye.     
Kuntilennaw: 
☞ ka nɔgɔ ni si lamara   ; 
☞ ka dɔ bɔ baarakɛwaati janya la; 
☞ ka dannidingɛw dunya n’ u furancɛ, ani nɔgɔ donta ni sumansi bɛɛ bɛrɛbɛn ɲɔgɔn 

ma.   
☞ ka dɔ fara sɔrɔli kan.   

Fεεrε waleyasiraw : 
walasa ka dannisenfɛnɔgɔladon baara kɛ fɔ :   
☞ ka kɛtuma sugandi; 
☞ ka kɛ ni baarakɛminɛnw lakika ye : dannisari, sumansi, nɔgɔ, sɛnɛkɛmisiw, sɛnɛkɛ 

mansinnin… ; 
☞ ka dannikɛnɛ labɛn (laburu, kɛnɛ senni…) ; 
☞ ka sumansiw ɲigin ji la ; 
☞ ka sumansiw furakɛ ni fagalan ye ; 
☞ ka sumansi ni nɔgɔ ɲagami : sumanikɛlan ɲɛ kelen sumansi la n’a ɲɛ fila nɔgɔ la 

(hakɛ= 1/1) ; 
☞ ka dannisen kɛ   (sumansi ni nɔgɔ donni). 

Fεεrε waleyɔrɔ : Nin wale in bɛ kɛ Mali  fan bɛɛ la.      

Nafaw:  
A bɛ dɔ bɔ sɔrɔ musakaw la, ka dɔ fara sumanw sɔrɔli kan ni dugukolo diyali kan ani 
ka sumansiw fana tanga bana ma.   

 

 

 

 



42 

Tubabunɔgɔ bɛrɛmadonni 

ɲεfɔli : 

Tubabunɔgɔ bɛrɛmadonni walima dannidingɛ lanɔgɔyali bɛ kɛ ka tubabunɔgɔ dɔɔnin-
dɔɔnin kɛ dannidingɛw kɔnɔ danni tuma n’a bɛ fɔ poke. Nin nɔgɔdon cogo in bɛ kɛ ka 
nɔgɔ seri-serili nɔnɔbila. 
Laɲiniw : 
☞ Ka dɔ bɔ kosɛbɛ tubabunɔgɔ hahɛ donta la foro kɔnɔ; 
☞ Ka dɔ fara sɛnɛfɛn sɔrɔw kan waati jan kɔnɔ;   
☞ Ka dɔ bɔ sɛnɛ musakaw ni sɛnɛfɛnw lafulen la tubabunɔgɔ fɛ. 
Minɛnw : Tasa, filen, daba, semuwari (ni minnu sɔrɔla). 
Fɛɛrɛ waleyasiraw : 
☞ Ka dingɛ sen jiri siyɛn kɛrɛfɛ ni daba ye; 
☞ Ka tubabunɔgɔ garamu fila (2) walima saba (3) bila dannidingɛ kɔnɔ; 
☞ Ka dingɛ datugu. 

Fɛεrε waleyawaati : Danni ani kɔrɔsɛnni waatiw. 
Musakaw : CFA dɔrɔmɛ 1000 taari kelen kama. 

Fεεrε waleyayɔrɔw : A bɛ se ka kɛ jamana yɔrɔ bɛɛ. 
Nafaw: 
☞ Ka dɔ bɔ tubabunɔgɔ nafamayɔrɔ (NPK) lataali la fiɲɛ fɛ; 
☞ Ka dɔ bɔ tubabunɔgɔ hakɛ la (ka daminɛ Kg 100 Kg taari kelen la seri-serili la 

ka taa bila Kg 35 taari kelen la bɛrɛmadonni na) ; 
☞ Ka sɛnɛkɛlaw ka ɲɛnamaya (balo) ɲɛ. 

 
Tubabunɔgɔ bɛrɛmadonni ja  

Bɔrɛ walima kɛsukɔnɔsɛnɛw 

ɲεfɔli : 
Fɛɛrɛ in ye ka bɔrɛw ni kɛsuw fa bɔgɔ la minnu bɛ bila dukɛnɛ dogodogoninw walima 
sodaw la ka sɔrɔ ka nakɔfɛn siyɛnw turu bɔrɛw kan ani u kɛrɛw la walima kɛsuw 
kɔnɔ. 

a) Bɔrɛkɔnɔsɛnɛ : 
 

 
Fεεrε waleyasiraw : 
☞ Ka bɔgɔ ni sunugunnɔgɔ sm 15 don bɔrɛ kɔnɔ;  
☞ Ka manaforogo bila bɔrɛ kɔnɔ min kɔnɔ ye sm 15 x sm 20 ka tila ka fan fila bɛɛ 

tigɛ;  
☞ Ka kabaruru bila manaforogo in kɔnɔ ;  
☞ Ka bɔgɔ bila manaforogo kɔnɔ ani a ni bɔrɛ cɛ fo bɔrɛ ka fa;   
☞ Ka bɔrɛ n’a kɔnɔfɛnw sɔn ni ji ye kosɛbɛ; 
☞ Ka siyɛnw turu bɔrɛ kan k’a lamini. Siyɛn 6 bɛ turu a sanfɛ ka 24 ka bɔrɛ 

banamini minnu cɛ ye sm 15; 
☞ Ka bɔrɛ sigi yɔrɔ la tile bɛ se yɔrɔ min ma; 
☞ Ka sɔn sɔgɔma joona fɛ ani wula.  
b) kɛsukɔnɔsɛnɛ: 
☞ Kɛsuninw sugandi minnu dunya bɛ daminɛ sm 20 bɔɲɔgɔn na: ni kɛsuw kɔnɔ 

ka dun, jiri diliw bɛ fɛrɛ ani ka caya; 
☞ Ka kabaruruw bila kɛsu kɔnɔ walasa ka ji tɛmɛni nɔgɔya ka sɔrɔ ka bɔgɔ kɛ k’a 

fa. 

Laɲiniw :  Sumanko, baloko ani sɔrɔ sinsinni. 
Baara in kɛminεnw : bɔrɛ jɛman, bɔgɔ(dayɔrɔ 3), sunukunnɔgɔ (dayɔrɔ 1), 
manaforogo, kabaruruw ani ji. 

Musakaw :   
Bɔrɛ= dɔrɔmɛ sefawari 600 bɔrɛ 3 kama; 
Kɛsu= dɔrɔmɛ sefawari 1600 Kɛsu 3 kama. 
A kɛyɔrɔ : A bɛ kɛ foro sɛnɛtaw ka dɔgɔn yɔrɔ minnu na, kuluw kan ani dugubaw 
kɔnɔ. 
Nafaw : 
- Sɛnɛfɛn sɔrɔli min sirilen tɛ sanjiko la; 
- Sɛnɛkɛcogo in bɛnni yɔrɔ bɛɛ ma; 
- Nagalakɔrɔsɛnɛ; 
- Nɔkɔfɛn ɲuman sɔrɔli; 
- Baarakɛminɛn sɔrɔli nɔgɔyali. 
Fɛɛrɛ in ja damadɔw : 

 
 
 
 

 
 
 
Kɔlɔsili : Manaforogo ni kabakuruw b’a to ji ka jigin walasa jiriw ka ninakili.. bɔrɛ 
kelen bɛ se ka san fila walima saba kɛ. Kalo saba o saba, sɛbo bɛ dɔ fara bɔrɛ 
kɔnɔfɛn fanga kan ; bɔrɛ jɛman bɛ dɔ bɔ ji taali la fiɲɛ fɛ. 
A bεrεma ye : nakɔfɛnw ka tigɛ dɔgɔkun saba kɔnɔ ;  ka ji litiri 20 kɛ ka bɔrɛ saba  sɔn  siɲɛ 
fila tile kelen kɔnɔ ;  jirikalaninw donni dugukolo la, o bε banamisεnw ma. 

Nfiyenalabugun 

 

 

 

 

 
 
Nfiyenaw  

ɲεfɔli : 

☞ Miseliyɔmu min jatera ka kɛ nfiyena baju ye. 
☞ Kɛnɛ labɛnnen dɔ, nfiyena bɛ lafalen min kan. 
☞ O Kɛnɛ bɛ se ka kɛ sumantisanw, timikalanɲaga, jirimugu, binɲaga, dɔgɔ jalan 

walima sɛnɛfɛn wɛrɛw kalakala ye. 
☞ Sumankisɛw, sɛbo minnu bɛ kɛ ka misiliyɔmu labalo. 
☞ Nfiyenaw bɛ lafalen manabɔrɛw, kɛsu jirilamaw, mananama walima nɛgɛlamaw 

kɔnɔ. 
☞ So dibilama bɛ kɛrɛkɛrɛ nfiyenaw lamɔni kama. 
☞ Ji walima sɔnnifɛɛrɛ labɛnnen dɔ.  
☞ Fɛn ɲɛnama fura: alikɔli ni/walima funtenimafɛn. 

Janto : Nfiyena kilo 30 bɛ se ka sɔrɔ mɛtɛrɛkaare kelen kɛnɛ kan, nka fo ka kalan kɛ 
o sira kan. 
Sannikɛla  jɔnjɔnw : loteliw (dunanjiginyɔrɔw), dumunifeereyɔrɔw, ɲɛdaamuyɔrɔw. 
Sannikɛlaw bɛ ɲini ka bila yanni nfiyena kari waati ka se ka d’a kan a tiɲɛ ka.  
Bɛrɛma musakaw : sefawari 2400. 
Laɲiniw:  Dumuniko ani sɔrɔ basigili  
Fεεrε waleyasiraw : 
9 Ka miseliyɔmusi ɲuman sɔrɔ: 
A ɲininen don ka miseliyɔmusi ɲuman ɲini sɛnɛkɛko ɲinini cakɛdaw bolo kan i n’a fɔ 
ɲininikɛsow minnu ɲɛsinnen don nidɔn ni sɛnɛ kan ani ɲininiyɔrɔbaw… 

Banakisεfagatobili : 
A dilanfɛn ye binɲaga tigɛ-tigɛlen ye ka misɛnya, ka bila bɔrɛ kɔnɔ. Dilanfɛn 
forokonin ninnu da-dalen don nɛgɛjɔw kan litiri 200 bariko jima kɔnɔ. Ji kundama bɛ 
bila nɛgɛjɔ duguma. Baiko in datugulen bɛ sigi tasuma kan lɛrɛ naani ɲɔgɔnna. O kun 
ye ka banakisɛ bɛɛ faga.  
Dilanfɛn labɛnnen kɔ, kutunin walima muru furakɛlen bɛ kɛ ka miseliyɔmusi tigɛda fila 
walima saba ta k’u kelen-kelenna bila bɔrɔninw kɔnɔ. O kɔ, forokonin ninnu bɛ ta ka 
bila dibimayɔrɔ falenni. O baara in bɛ kɛ yeelen kɔ so dibilen dɔ kɔnɔ min funteni 
hakɛ b’a ta degere 20 la ka taa bila degere 25 la. 
Nin dakun in bɛ se ka se fo dugukun seegin ma. O waati in kɔnɔ, ji bɛ funfun bɔrɛnin 
kan siɲɛ fila tile kɔnɔ. Waati dɔ kɔnɔ, falakanin jɛman bɛ da forokonin kɔnɔ: 
Miseliyɔmu falentɔla de don. Ka daminɛ tile mugannan don na, forokoninw ka kan ka 
kɔlɔsi koɲuman.   
� Nfiyena tigɛli : 
Tomi-tomi finmanw bɔli mana daminɛ, an b’an hakili to forokoninw yɛlɛmani na 
yeelenmayɔrɔ la, fiɲɛ ni sumaya ka bon yɔrɔ minnu na.  
Don o don forokoninw bɛ sɔn sɔncogo la, n’u kun tɛ tunu ji la. N’u sera, u bɛ tigɛ 
tigɛcogo la a baju kana faga. O b’a to  forokonin kelen o kelen bɛ se ka tigɛ siɲɛ 
naaani ɲɔgɔn. 
Fεεrε waleyɔrɔ : K’a ta sudankungo la ka taa bila saheikungo la.  
Nafaw /gɛlɛyaw : 
☞ Dumuniko dɛmɛ ; 
☞ Nafasɔrɔbaara jɔnjɔn ; 
☞ Furakɛliko makoɲɛ (a bɛ mura, kɔnɔdimi ni jolidɛsɛ furakɛ; a bɛ dɔ fara ɲɛ yeli 

kan ani ka galabu di farikolo ma) ; 
☞ A baara tε ta kalan kɔ ; 
☞ A dilanni ɲɛ ka misɛn; 
☞ Gɛlɛya bɛ a lamarali la sabu a tiɲɛ ka di. O la, fo k’a sanbagaw ɲini sann’a ka 

bɔ. 

Ndonogolabugun 

 ɲεfɔli :  

fɛɛrɛ in tɛ dɔyɛrɛ ye ka donnogolabalo bila senna, k’u balo ni fɛnɲagaminw, misibo, 
furabulu gosigosilenw,sumanmugundoro, o n’a ɲɔgɔnnaw.   
Donnogo balofɛn yɛrɛw 
sɛbɛnfura,karitonlankolonw,binjalan,jiridenbagantanw,nakɔlafɛnw, dute, sumankisɛw, 
buru,sɛfanfara susulen, o n’a ɲɔgɔnnaw… 
Balofɛn kɔnnenw : layi (vermifuge naturel), sogo, jεgε, nɔnɔmafεnw, dumuni nama, 
jiriden faramaw, baganbɔ. 
Laɲiniw : 
Ka donnogo caman sɔrɔ bolokɔrɔ kamamafɛnw ani jɛgɛw baloli kama.   
Fεεrε waleyasiraw : 
Garasi walima ga, kɛɛsuninw walima barigonw, ganw, donnogow.   
Ka bɔgɔ ni furabuluw (mangoro, namasa, o n’a ɲɔgɔnnaw) ɲagami ɲɔgɔn na, k’a don 
kɛɛsu in na f’a cɛmancɛ ani ka donnogo fara o kan ka sɔrɔ k’a sɔn.   
Fεεrε waleyɔrɔ : 
Jamana cikεyɔrɔ bɛɛ. 
Nafaw : 
- A sɔrɔli musaka ka nɔgɔn; 
- Balofɛn ɲuman don.  

 
Fɛɛrɛ in ja damadɔ. 
 

 
 
 
 
 
 
 
 
 

Vermiculture à Cinzana 

Finfinmugukurubɔ 

ɲɛfɔli : 

Tutigɛ bɛ ja wele, ka kungo kε sahara ani ka waati yɛlɛmalikojugu juguya .Nin fɛɛrɛ in 
ye finfinmugu, cikɛnɔgɔtɔw, se ma kɛ  minnu ma, walima kungo fɛnyɛlɛmata dɔwɛrɛw 
donda masɔrɔ minnu na, dalajεlifɛɛrɛ deye nin ye, min b’a to u  bɛ bayɛlɛma bolo la, 
k’u kɛ kuru kuru, ka finfin jɔyɔrɔ fa. Mali la, finfin tali ka bɔ a jeniyɔrɔ la kungo kɔnɔ ka 
taa se ga da la, a yɛlɛnni n’a jiginni ka bɔ mobiliw kɔnɔ, bɛ  gɔngɔn wuli min girinya 
hakɛ bɛ jate ka bɛn finfin bɔrɛ wɛrɛ girinya tilalen kɛmɛ sara la 10 walima 20 ma. Nin 
finfinmugu in min bɛ yɔrɔw nɔgɔ, kɛlen filɛ ka falen ka kɛ finfinbirikininw ye. Wa a bɛ 
kɛ sababu ye fana ka dɔ bɔ gɔngɔn kolonw duuruli la. 

Baara in kεminɛnw ye : Finfinmugu, bɛɲεwaari 2, sɔnkala jirima walima a nɛgɛma, 
kolon, barama, gomimugu ani ji. 
Laɲiniw : 
ka galabulakuyata labɛn ni finfinmugu ani cikɛnɔgɔ gansanw.  
Fεεrε waleyawaati : 
San kɔnɔ waati bɛɛ. Hakili bɛ to waatiyɛlɛma kunnafoniw la samiya fɛ sani sani k’a 
fɛnsɛn tile kɔrɔ jali kama.  
Fεεrε waleyasiraw : 
☞ ka gomimugu ni jiwulilen litiri7 labɛn ;   
☞ ka to jindoro in ka wɔlɔkɔ ; 
☞ ka finfinmugukilo25 yɛlɛma bɛnawaari in kɔnɔ;  
☞ ka jindoro in dɔɔni dɔɔni finfin in ŋagamitɔ la fo k’a fɔ yɔrɔ min k’a jaara; 
☞ ka finfin in mɔ bolo la k’a kɛ kuruw ye ; 
☞ ka kuru mɔnen ninnu wɛrɛkɛ ka ja tile kɔrɔ a dɔgɔyalen lɛrɛ 6;  
☞ k’a ta ka bila furunɛ kɔnɔ ka tasuma bil’a la finfin cogoya la ;  
Musaka :  
Lakɛfɛnw Hakɛ Kelen sɔngɔ Mumɛ (sefawari) 
Bεɲεwariw 2  500 I 000 

tobilidaga (kg/lɛrɛ35) 1  6 000 6 000 

Gomi Kg  1  100 frs 100 

Kolon ni kolonkala 1 160 16 00 

Mumɛ 43 500  

Fεεrε waleyɔrɔ :  
jamana cikɛyɔrɔw bɛɛ.  
Nafaw : 
☞ ka dɔ bɔ tutigɛ la ; 
☞  ka dɔ fara sigida saniyali kan ; 
☞  ka finfinmugu ani cikɛnɔgɔ gansanw yɛlɛma kɛ nafanmafɛn ye ; 
☞ A dilanni ka nɔgɔn ; 
☞ A  kɛfɛn bolo kɔrɔ. 

Finfinmugukurubɔ ja damadɔ. 

Metanikoron 

ɲεfɔli :  Metanikoron ye fɛɛrɛ  ye min bɛ kɛ ka cikɛnɔgɔ gansanw kɛ makoŋɛfɛnw ye. 

A bɛ kɛ sababu ye ka galabulakurayalen sɔrɔ min ye biyogasi ye. Fiɲɛ 
okisizɛnintannya senfɛ cikɛfɛnnɔgɔw ani bagannɔgɔw bɛ yɛlɛma metanimafɛnw fɛ k’u 
kɛ farafinnɔgɔ ye. O de senfɛ, biyogazi bɛ bange. O dun ye fɛn ye min metani ka ca 
bawo a kɛmɛsara la 55 walima 70 hakɛ bɛ sɔr’a la.  Nɔgɔya la, baradatugulen fitinin 
dɔw bɛ se ka labɛn minnu bɛ kɛ ka koŋɛ in sɛmɛntiya ani k’a lakali. 
O mana kɛ, cikɛnɔgɔw ani bagannɔgɔw bɛ dogo-dogonintiɲɛ cogo min ani biyogazi 
tasumako  n’a tasumahakɛ bɛ se ka jira.Tobili yɛrɛ bɛ se ka kɛ ni biyogazi ye k’a jira 
mɔgɔw la.O baradatugulen ninnu bɛ se ka labɛn dugucɛbalenw fɛ walima cikɛla 
wɛrɛw ninnu b’a fɛ ka metanikoron nɔgɔya kofɔ.    

Laɲini : 
Ka galabulakurayalen dilan ni cikɛfɛnnɔgɔw ani bagannɔgɔw. 
Fεεrε waleyasiraw : 
Fεεrε in kɛminɛnw : 
☞ manakologirin barigonw ;  
☞ mobilidenin walima kamiyɔnba fiŋɛforroko ;  
☞ litiriduurudude kelen(1);  
☞ tasumadifɛn 1 (eresow) ;  
☞ 1 tiyo min bɛ kɛ ka sɔnni kɛ;  
☞ Tiyo in bɛrɛmanogojuruba:  nogojuru Tma 4, 2 n singojurugansan walima 

nɔnkɔnkurulama 2; 
☞ silikoni ani sirilijɔlɔkɔ taralikɛlan cogo la.  
☞ nɛgɛɲaga. 

Bidɔnw labɛnni 
9 k’a sԑgԑsԑgԑ k’a dɔn ko bidɔnlankolon ninnu kɔnɔfԑn kɔrɔw  tԑ metanimafԑnw 

faga (simimafԑnw, sԑgԑmafԑnw) 
9 ka gasitiyo da sɔɔri ; 
9 k’a lafa fԑnkԑnԑw ni jikalan ɲagaminen na bawo metanikoron baara tԑ ta 

funteni kɔ. 

Gaasi koronni : 
Ka fiɲԑforokow labԑn : ka fiɲԑbɔda bɔ a la walasa gaasi ka tieln ka bɔ, ka fiɲԑforoko 
ninnu da jɔ gaasibidɔnw daburu la. 
Mana kologirinya sԑgԑsԑgԑli : ka ji kangata dɔ labԑn i n’a fɔ finikoji k’o kԑ ka 
sigannamayɔrɔ ninnu datugu. Kɔlɔsili bԑ kԑ n’a sɔrɔla ji in kunnala tԑ ganga 
kurukuruninw bɔ. 
  Lakana supapu 
Fiɲԑforokow ta kԑcogo la, ka T kԑ ka  tiyo kunkurunin min janya ye santimԑtԑrԑ 50 ye 
, k’o siri tiyoba in na. O tiyo in da bԑ sɔɔri buteli falen ji la. Ji kundama buteli kɔnɔ ye 
gaasi in digilifanga bԑrԑ taamasiyԑn ye. 
Walasa ka tasuma mԑnԑ, janto bԑ kԑ nin kow la 
☞ fiɲԑforokow digilifanga ; 
☞ fiɲԑ seli ereso ma 

Walasa ka tasuma mԑnԑni bali kokura, nԑgԑɲaga bԑ digi-digi ka gasi lana tiyo kɔnɔ. 
Fԑn minnu metani bԑ se ka koron : 
☞ dumunitɔw 
☞ baganbo ( bagannɔgɔw, kamanmafԑnw bo, nɔgɔw) 
☞ cikԑnɔgɔtɔw ; 
☞ bagabfagayɔrɔw nɔgɔw, jԑgԑ duntaw labԑnyɔrɔw nɔgɔw, bagabsuw,  
☞ wuluwulujiw ani ɲԑgԑnnɔgɔw ; 
☞ jilanɔnfɔnw minnu bԑ sɔrɔ jibolisiraw ni kɔw kɔnɔ ; 
☞ timikalabaarayɔrɔw nɔgɔw. 

 
Fԑԑrԑ waleyarɔrɔ : Jamana fan bԑԑ. 
Nafaw/ gԑlԑyaw : 
☞ funtenimafԑn lakurayata sɔrɔli da nɔgɔn na ; 
☞ du musakaw la 
☞ ka funtenimafԑn sɔrɔ bolokɔrɔ 
☞ wajibi delili ka kԑ a la ; 
☞ wajibi k’a lakanawalew boloda. 

Baganlabalofalenfɛnsɛnɛw 

ɲɛfɔli: 

I n’a fɔ hadamadenw ka baloko bε cogo min, jɔyɔrɔ kɛrɛnkɛrɛnnen ka kan ka di 
baganw fana baloko ma. O siratigɛ la, yiriwali kuntaalajan politiki tɛ se ka boloda 
fiyewu an ka jamanaw kɔnɔ n’a sɔrɔla baganw minnu y’an ka sɔrɔw sinsinbere ye, 
olu ka baloko kεlen bε bolokɔfεko ye. O  la, a wajibiyalen don an kan, ka sɛnɛw sigi 
senkan  baganlabalo kama.  

Minɛnw :  
Baganbalosiw : kaba, keninge ani sugunɛji labɛnnen dugukolo diyali kama. 

Laɲini : 
Ka baganlabalofɛn sɔrɔ baganw ka dumuni kama.   
Fεεrε waleyasiraw : 
Fεεrε in waleyali tɛmɛsiraw b’i ko hadamadenw ka balofɛnsɛnɛ cogoya la, k’a d ‘a 
kan kilo 40-60 jirikɔnɔ kelen na baganlabalokaba la, kilo 15-25 jirikɔnɔ kelen na 
baganlabalokeninge la, 20-25 jirikɔnɔ kelen na baganlabalosɔ la. 
U tigɛliw walima u kariliw bɛ kɛ sumankisɛw kɔgɔbali la. 
U bɛ laja sumamayɔrɔw la, kisɛw ni kalaw. 
 
 
 
 
 
 
 
 
 
 

 Baganbalofɛn sɛnɛforo Sinzana 

Fεεrε waleyayɔrɔ   : 
Samiyɛba ani samiyɛdennin waatiw la, k’a da ji sɔrɔko la, nɔgɔya fɛ, cikɛyɔrɔw bɛɛ la 
jamana kɔnɔ.   

Nafaw : 
☞ Ka baganbalofɛn sɔrɔ bolokɔrɔ san bɛɛ ;   
☞ Ka dɔ fara sogosɔrɔ ni nɔnɔsɔrɔ la, ani ka tangali kɛ baloko la ; 
☞ Wari lamarali baganw ladumuniko kan ; 
☞ Ka dan kɛ baganw yaalali la ;  
☞ Ka dɔ bɔ tu tigɛli la.  

Dugukolodiyalan Jimaw 

ɲɛfɔli : 

Hadamadenɲεgεnε de bε ɲini ka fara ɲɔgɔn kan togodalagamɔgɔw fɛ. Balofεn jɔnjɔn 
saba bɔ ɲεgεnɛji la jiri mako bε minnu na kosεbε, n’olu ye : azɔti, fɔsifati, potasiyɔmu. 
K’a lasago waati dɔ kɔnɔ, walasa banakisɛw ka faga ani k’a kɛ dugukolo diyalilan ye. 
Minɛnw :  
Litirimuganbidɔnw ; ɲɛgɛn minnu ka ɲi baara in na 
Laɲiniw : 
Ka dugukolodiyalan ɲuman, danɔgɔnman dilan.   
 Fεεrε waleyasiraw : 

ɲɛgɛn kuraw jɔliko don walima ka kɔrɔlenw labεn ka bɛn  banankotaa jimaw ani 

kurumaw minɛni ma. Sugunɛji ni banankɔtaaw bɛ latɛmɛ tiyo dɔw fɛ ka t’u bila  
kɛminɛn kɔnɔ.Waati kɛrɛnkɛrɛnnen dɔ la, ɔrɔbine gansan dayɛlɛli senfɛ, 
litirimuganbidɔnw bɛ lafa, k’u lasago. Tile bisaba bilili kɔfɛ, banakisɛkow sɛgɛsɛgɛ 
kama, sugunɛji sanuman minnu labɛnna donni kama, olu bɛ di mɔgɔw ma, a la wulila 
minnu kama, n’olu ye nakɔsɛnɛnaw, sumansɛnɛkɛlaw, farafinnɛgɛdilannaw. 
Labaaralisɛbɛn bɛ d’a kan tubabukan ani bamanankan na. 
Fεεrε waleyɔrɔ ani lawaleyacogo :  
A bɛ se ka kɛ jamana cikɛyɔrɔw bɛɛ la. Dɔgɔkun fila tɛmɛnen danniw kɔfɛ, sɔnni bɛ 
kɛ n’a ye cogo min na litiritilayɔrɔ naani ɲɛ kelen sugunɛji bɛ ɲagami litiritilayɔrɔnaani 
ɲɛ saba ji la. O bɛ to senna dɔgɔkunw bɛɛ la. Sɔnni laban   kan ka kɛ ka dɔgɔkun 
saba labanw ɲɛkɔn walasa sɛnɛfɛnw bɛ tanga ka bɔ banaw  yɛlɛmali ma u fɛ. Hakɛ 
tata ye sugunɛji litiri kelen ye dugukolo mɛtɛkεnε kelen kɔnɔ, n’o bɛ bɛn sanji mm 1 
ma.    
 Nafaw : 
☞ fεεrɛ in nafa ka bon kosɛbɛ sɛnɛfɛnw ma i n’ a fɔ 

ɲɔ/kaba/keninge/salatiw/pinariw/ ani nakɔfɛn kɛnɛninw bɛɛ la. 
☞ A lawaleyali kɔlɔsilen don kosɛbɛ tamati, jabaw, puwawɔrɔnw, komitεri, 

namasasunw, melɔnw, kɔnkɔnw, nkɔyɔw ani jew. 
☞ A bɛ dɔbɔ dugukolodiyalanw azɔtilama santa la ka bɔ kɔkan.  
☞ Dugukolo diyalimako ɲaga n’a sɔrɔ la lɔgɔ bugurijɛ ye( min fɛn lawasalen ye 

sɛgɛ ni fɔsifɛri la)farala sugunɛji in na.   

Tilekɔrɔjikalaya 

ɲɛfɔli : 

Barigon manaIamaw de bɛ fa ji sanuman na sɔgɔma walima wula fε k’u bila tile kɔrɔ 
ka waati dɔ kɛ walasa ka ji kalanman sɔrɔ. O minɛnfaji ninnu bɛ kɛ ka du kɔnɔ 
jikalanmamakow (finiko, minɛnko, dugukololabɛn, koli, ntw.  
Minɛnw : 
Barigonw, bidɔnw.   

Laɲiniw : 
Ka makoɲɛji kalanman sɔrɔ ni tile funteni ye. 
Fεεrε waleyasiraw : 
☞ Ka minɛn mananamaw sigi tile kɔrɔ, 
☞ K’u fa ji sanuman na k’a kɔnɔ tile ka se mɔgɔ kuncɛ la walasa a ka ji kalaya 

(goniya hakɛ bɛ se ka tɛmɛ degere 50.)  
☞ Ji suma bɛ se ka kɛ k’a sogi yanni a ka kɛ ka mako ɲɛ. 

Fεεrε waleyɔrɔ :  Nin fɛɛrɛ in bɛ se ka kɛ jamana yɔrɔ bɛε la.  
Nafaw : 
☞ Kuranmafɛnw kɛrɛnkɛrɛnni; 
☞ Ji kalanman sɔrɔli fu falaki; 
☞ ɲɛnamaya lasaniyali. 
Nin fɛɛrɛ in ja damadɔw filɛ  

Tileyeelenjipɔnpe 

ɲɛfɔli : Tileyeelenjipɔnpe ye minnu ji bɛ bɔ kuranmotɛri fɛ. A kuran bɛ bɔ fɛnw  na 

minnu sigilen don panow kan ka tile funteni sama. 
Nin fɛɛrɛ in bɛnnen don kɛrɛnkɛrɛnnenya la farifinna saheli dogodalamɔgɔw ma. Bɛɛ 
b’a dɔn ko tile funteni fanga ka bon o jamana ninnu na (tile funteni bɛ lɛrɛ duuru 
ɲɔgɔn sɔrɔ), wa u dugukolojukɔrɔji ka ca. Cikɛduguw kuranyeelenko ka gɛlɛn i n’a fɔ 
taji ni kuran k’o sabu kɛ u sigicogo ye ani u ka jiko man bon kosɛbɛ ni min tɛ se ka 
ɲɛnabɔ ni tileyeelenjipɔnpe ye. 
Laɲiniw : 
☞ Ka ji sɔrɔli nɔgɔya; 
☞ Ka dɔ bɔ jibanaw na.  
Fεεrε waleyasiraw : 
Fεεrε in waleyali tɛmɛsiraw filɛ :  
☞ Ka orobinɛ sigi jimaraminɛn kan; 
☞ Ka jimaraminɛn in sigi kɔlɔn kɛrɛfɛ; 
☞ Ka tiyo don tulubarigon ni kɔlɔn cɛ min janya b’a bɔ (a janyanenba ka kɛ m 8 

ye) ; 
☞ Ka dabali kεlen in bila tile kɔrɔ ; 
☞ Ka orobinɛ barigon dayɛlɛ o dugusɛjɛ sɔgɔma ka ji kɛ mako ye. 

Musaka : 
Walasa ka sɔrɔyɔrɔnin labɛn jamakulu ye min hakɛ bɛ se mɔgɔ  4000 ɲɔgɔn ma fo 
ka musaka ɲini min bɛ taa CFA miliyɔn 100 ɲɔgɔn ma.  
Kɔlɔn pɔnpelama min ji bɛ bɔ ni bolow ye (PMH) ye min bɛ mɔgɔ 400 mago dilan, o 
musakaw bɛ taa CFA wari miliyɔn 8 na (Sinsinyɔrɔ : jamana jiko fɛɛrɛ Mali kɔnɔ). 
Baara kɛyɔrɔ : Jamana woroduguyanfan n’a cɛmancɛ. 
Nafaw/gɛlɛyaw : 

a) Nafaw: 
9 Pɔnpe ninnu bɛ baara kɛ ni kuranmafɛn ye bɛ se ka kuraya, min fanga ka bon 

ani min bɛ sɔrɔ fufalaki.  
9 Musaka minnu bɛ kɛ pannow labɛn, o tɛ bɛrɛ ye wa pano ninnu bɛ se ka san 

mugan ɲɔgɔnna kɛ. 

b) Gɛlɛyaw  
Baara in musaka ka ca kosɛbɛ (nka a bɛna sɔn ka jigin don n’a nataw kɔnɔ). A sigili 
bɛ jateminɛ kɛrɛnkɛrɛnnenw kofɔ ani a ɲɛdɔnnaw, minnu ɲɔgɔn man ca. Pɔnpe 
ninnu jibɔ fanga sirilen don tile bɔcogo, panow jɛgɛn seleke hakɛ ani funteni hakɛ.  
U  tali ka telin nsonw fɛ.  

Fɛɛrɛ in ja  

Jisumayalan bɔgɔma 

ɲεfɔli : Jisumayalan bɔgɔma ye ɲɛnaya fɛɛrɛ ye min bɛ kɛ ka jiridenw ni nakɔfɛnw mara. 

Fɛɛrɛ in ye ji gɛrɛnni fɛɛrɛ. O  gɛrɛnni  bɛ kɛ ji fɛ min bɛ dumunifɛnw na. Dumunifɛnw 
bi bila bɔgɔdaga kɔnɔ, min yɛrɛ sigilen don dagaba wɛrɛ kɔnɔ. 
Cɛncɛn bɛ don daga fila ninnu ni ɲɔgɔn cɛ min bɛ sɔn siɲɛ fila tile o tile. Fini mugu 
ɲigilen bɛ biri u la. Ji gɛrɛnni b’a to dugumadaga ka suma : o bɛ tɛrimodinamiki 
mabɛn kofɔ. 

 

 

 

 

 

 
Laɲiniw: 

� Ka jiridenw ni nakɔfɛnw lasago ; 
� Ka dɔ fara dumuniko lakanani kan ;  

Baara in kɛcogo : 
☞ Ka cɛncɛn don dagaba kɔnɔ min kundama bɛ se m 5 ɲɔgɔn ma ; 
☞ Ka daga fiitinin dɔ sigi o kan (o ju bɛ don kosɛbɛ walasa a ni dagaba kundama 

ka kɛɲɛ) ; 
☞ Furancɛ min bɛ daga fila ni ɲɔgɔn cɛ, o bɛ fa.  (Fo cɛncɛn kundama ka jigin cm 

2 ɲɔgɔn kɔnɔnadaga da duguma ; o cogo dɔrɔn de bɛna to cɛncɛn ka sɔn teliya 
la siɲɛ fila tile o tile k’a sɔrɔ kɔnɔnadaga kɔnɔ ma ɲigi) ;  

☞ Ka cɛncɛn ton ka ɲɛ  ; 
☞ Ka kɔnɔnadaga kɔnɔ jɔsi ; 
☞ Ka cɛncɛn sɔn ni buteli tilakonaaninan saba ɲɔgɔn ji ye;  
☞ K’a bila a ka suma lɛrɛ damadɔ kɔnɔ yanni ka jiridenw, nakɔfɛnw ani minfɛnw 

bila u kɔnɔ.  
Musaka : sefawari 6000  
Fεεrε waleyɔrɔ : Mali cikɛyɔrɔ bɛɛ.  

Nafaw : 
☞ Nakɔfɛn, jiriden…caman  bɛ se ka mara bɔgɔfirigo kelen o kelen kɔnɔ, 
☞ Ko kɛlikɔrɔw b’a jira ko jiriden ni nakɔfɛn dɔw bɛ se ka mara ka mɛɛn firigo in 

kɔnɔ  fo tile caman, 
☞ A faamuyali ni labaaarali ka nɔgɔn, 
☞ Sɛnɛkɛla fɛ, bɔgɔfirigo bɛ dɔ fara feere kan, 
☞ Sannikɛla bolo, a bɛ dɔ fara jiriden ni nakɔfɛn kɛnɛw sɔrɔli la sugu la, 
☞ A jɔyɔrɔ ka bon kɛnɛya la: bɔgɔfirigo b’a to nakɔfɛnw k’u ka witamini ni u 

nafamayɔrɔw mara ka mɛɛn. 

Manabidɔnsoninw dilanni 

ɲεfɔli : 

Jasa jɔli ni kogow ye minnu bɛ fiɲɛ bila ka tɛmɛ ani minnu b’a to jirimafɛnw ka falen 
walasa u ka mɔ cogoya ɲuman na.  
Laɲini : 
Ka nɛɛma sɔrɔcogo sigi senkan min jiri lamɔni kama. 
Fεεrε waleyasiraw : 
☞ Ka buteli manamaw fara ɲɔgɔn kan ; 
☞ Ka buteliw kɔnɔ ko ani ka sɛbɛnfuraw bɔ u la ; 
☞ Ka buteli kelen-kelen ju sɔgɔ ni kεmεsuw ye cogoya la fo bɔbere ka se ka tɛmɛ 

a fɛ (ka bɔ datugula fɛ fo duguma …) ani u ka se ka siri ɲɔgɔn na fila-fila …. ; 
☞ Ka kɛnɛ suma walasa ka bɔlɔw turu naani-naani minnu bɛ kɛ jasa seleke naani 

ye; 
☞ Ka dingɛw sen bɔlɔ filaturu kama ; 
☞ Ka bɔlɔw turu ka kaba kɛ k’u sɔsɔ ; 
☞ Ka buteliw siri bɔbere la k’a kun fila labɔ ; 
☞ Ka bɔkunkuru sigi-sigi ɲɔgɔn kɔrɔ fili-fila fo kun na ; 
☞ Ka bɔkunkuruw tigɛ minnu tɛmɛna kadiri la ani k’u gengen kɛrɛ kelen-kelen   

bɔlɔ turulen na ; 
☞ Ka kadiri jirilama filanan gengen fɔlɔ sanfɛ ni buteliw ani k’a fila bɛɛ gengen 

ɲɔgɔn na. 

Minɛnw : 
☞ fɛnsɛnkɔlɔsililan ; 
☞ turunewisi walima wiselikɛlan ; 
☞ jirisilan fiitinin walima bololajirisilan ; 
☞ marato ani bɔlɔgengennan dɔ ; 
☞ kɛmɛsu nunbɔlen; 
☞ falo walima dingɛbɔlan – mεtɛrε kuruta - kiriyɔn; 
☞ kontaralilan 3 ; 
☞ konminɛninan ( nεgεtagalabu wiseta) nɛgɛmafɛnw tarata kon na) ; 
☞ agarafeezi n’a ɲinw; 
☞ buteli manamaw ; 

☞ bin jalan ani bɛlɛ walima jirifaraw ; 
☞ simanpalan ɲɛ kelen( ka siman nɔninen labɛn) ani ji. 

 Fεεrε waleyɔrɔ :  jamana in cikɛyɔrɔw bɛɛ. 
Nafaw : 
 Danni bɛ se ka kɛ ka danniwaati ɲɛkɔn. Manabidɔnjasa ɲɛci ka bon kosɛbɛ 
solikadansɛnɛfɛnw ma. Danniw bɛ kɛ suma na k’u funteni na, o bɛ nakɔfεnw bɛ tanga 
ka bɔ fiyɛnya ma, bawo o waatiw la, u tɛ se  ka nɛɛmɛ kɔlɔlɔw kun u yɛrɛ la, ka 
kɔkɔbaliya k’o sababu. Sɛnɛfɛn caman bɛ se kɔn ka daminɛ o siratigɛ la ka samiya 
ɲɛkɔn, misaliyala o bɛ se ka caman fara nakɔfεnw kari la.   
O la, manabidɔnsoninw nafaba yɛrɛ ye, ka sɛnɛfɛnw tangali ye. O nasira la, 
manabidonsonin, bɛ waatiyɛlɛmakow lakana kosɛbɛ. Sɛnɛfɛnw tangalen don ka bɔ 
waatiyɛlɛmako ani funteni yɛlɛmako kɔlɔlɔw ma i n’a fɔ tilefɛla ni sufɛla ɲɔgɔn cɛ 
nɛɛmɛ.Nin bɛɛ la, nakɔfɛnw ni sumansunmisɛninw lakanako ma kofɔ ka bɔ kɔnɔw ni 
tiɲɛnikɛwaraninw kɔlɔlɔw ma, o n’a ɲɔgɔnnaw. 
 Nin fɛɛrɛ in ja damadɔw filɛ  

Bɔturu 

ɲεfɔli : 

Bɔsun ye jiri ye min bɛ jate ( falenfεntinsanmaw ka so, n’a bε wele garamine). A bɛ 
fiɲɛkaribɔni sama kosɛbɛ (ka sababu kɛ a janya ye), o senfɛ, a bɛ sigida 
nifiɲε(ɔkisizɛni) lakuraya. Bɔ tangalen don a yɛrɛma ka bɔ ngɔbɔw ni tiɲɛnikɛfɛn 

wɛrɛw la, o de la, a mako tɛ furakɛli wɛrɛ la ni simimafɛnw ye. o cogo kelen na, a tɛ 

toli wa ji tɛ  don a fɛ.    
 
 
 
 

 

 

Laɲiniw : 
sigida lakanani, sɔrɔ lakanani, hadamadenw ka diɲεlatigε nɔgɔyali, faantanya kεlεli. 
Fεεrε waleyasiraw : 
☞ ka dingɛw sen minnu selen ; 
☞ ka farafinnɔgɔ tolilenba yɛlɛma dingɛw kɔnɔ ; 
☞  ka bɔsiyɛn in sɔn ka tila k’a bɔ a baaranin kɔnɔ ; 
☞  ka bɔsiyɛn in turu a turudingɛ la ; 
☞  ka turuyɔrɔ in dawolo bɔgɔ kɔrɔta ; 
☞  ka binjalanin da a da la cogo min a kana caya  ; 
☞  k’a lamini bɔgɔ tintin kosɛbɛ ; 
☞  k’a ji kɛ k’a sɔn kosɛbɛ ; 
☞ ka furuncɛ kɛnɛw labato : bɔsurunninw (mɛtɛrɛ 0,40-0,60); bɔninw (mɛtɛrɛ 0,80-

1) bɔsun bɛrɛmaw mɛtɛrɛ1,80-2,20) ; bɔjanw (mɛtɛrɛ 3-4 ; 
☞ ka dancɛlan (bariyɛri antirizomu) manalama bɛ kɛ ka bɔsuninw lamini u 

turudingɛ kɔnɔ, min dunya hakɛ ye sm 80 ye, walasa ka diliw bali ka jɛnsɛn 
kojugu.  

Tileyeelenba ani funteni, sanji caman, dugukolo duman, fɛgɛnma, min asidi ka ca  
ani fɛrɛ, ye daamulanw ye minnu bɛ bɔjansi dɔw bugun diya 
bɔ bɛ se ka turu waati bɛɛ la n’a sɔrɔla a dungolafɛnw bɛ se ka lase a ma. 
Minɛnw :  
bɔsiyɛnw, tolinɔgɔ walima farafinnɔgɔ.  
Fεεrε waleyɔrɔ :  sudankungo ni sahelikungo. 
Nafaw : 
Jiri nafama don min ɲɛci ka bon kosɛbɛ, a  turuli musaka man ca, n’an y’a da a 
tɔnɔw kɔrɔ : fiɲɛ lasaniyali ani gazikariboniki sasali ka bɔ sigidaw la, jiri don min mɔ 
ka di, finfinsɔrɔlila de don, o min bɛ belebele bɔ gaw  galabuko mako la (tufinw jiriw 
lakanani, o minnu bɛ waatijan kɛ ka sɔrɔ ka b’u yɛrɛ la), minɛn jirilamaw, 
gesemafɛnw, jɔliko mako (sow, kogow, yɔrɔw dugumajirifɛrɛw, dancɛlanw, 
sobirilanw, tiwiliw, sojɔjiriw, pilafɔnw, dugukolow, jiwoyotiyow, taralanw, jɔsenw, 
puturuw, senw, akedikiw, forokɔnɔjidonsiraw, kuranminɛn) hadamaden baloko la (a 
ku lajalenw walima kɛnɛw bɛ dun i n’a fɔ nakɔfεnw). 

Warantasi 

ɲεfɔli : 

warantasijuru, bilankɔrɔjuru walima juru waratilen ye togolamɔgɔw ka jurudonsen 
min ɲɛci ye ka juru don cikɛjɛkulubaw OP walima  jɛkulutɔnden sɔrɔkɛlaw ma bɛnkan 
kɔnɔ min b’a wajiya u k’u ka   sɛnɛfɛnw(ɲɛ, keninge, malo, kaba, tiga, o n’a ɲɔgɔnna) 
fɛn bɛ se ka fara min walɛri(sansɔngo)  kan .   
Laɲiniw : 
Warantasijuru taabolo bɛ laɲini belebele fila de kan :   
☞ cikɛla minnu ka sɔrɔ ka dɔgɔn k’olu bali k’u ka sɛnɛfɛnw tigɛbaliw feere ; 
☞  ka juru talenw sara saracogo la min b’a to  cikɛla bɛ juru kuraw sɔrɔ  sɛnɛfɛnw 

sɔngɔ bin waati.  
Fεεrε waleyasiraw : 
Mɔgɔ caman bɛ ye warantasi ɲεnabɔbagaw la. A n’a nasira la, warantasi 
ɲεnabɔbaga bɛ se ka jɔ jɔda caman na, wali kelen ka baara kɛ ni jurumisɛnnin 
donbagaw ye. Lawalebaga jɔnjɔnw ye : 
� Cikɛla : A b’a ɲini k’a ka sɛnɛkɛfɛnw lamara, ka juru sɔrɔ ani k’a ka sɛnɛfɛnw 

feere gɛlɛya waatiw fɛ.    
� Mangasatigi : A bɛ sɛnɛfɛnw kɛ ɲɔgɔn kan mangasa kɔnɔ u furakɛlen ko  
� (koli,tɔmɔni, o n’ a ɲɔgɔnna) o min b’u  ɲɛli tɔ sinsin. A ka baara ye ka suman 

dontaw ni bɔtaw jateminɛ k’u sɛbɛn ani ka sɛbɛnfura di min b’o sɛmɛntiya n’o 
bɛ wele « wrant ». A sɛbɛn in kan suman bilalen suguya bɛ sɛbɛn, k’a hakɛ 
sɛbɛn k’a cogoya sɛbɛn, k’a biladon sɛbɛn, o n’a ɲɔgɔnna.  

�  Dɔnɔlikɛbaga : Banki walima jurumisɛn donbaga(IMF) bɛ jɛ ni bilankɔrɔ 
sɛbɛnnen in ye sɛmɛntiyalisɛbɛn in kan. Juru in b’a to cikɛla bɛ tɛmɛ n’a ka du 
musakaw n’a kɛ ni sɛnɛfɛnw feereli ye wantɛrɛ la. 

� Lawaleyali : warantasi cogoya nɔgɔnman min bɛ ɲɛsin cikɛla sɔrɔfiitinin 
kɛbagaw ma. 

� Lataamacogo :  
Warantasi lataamako nɔgɔnman ka ɲɛsin cikɛsɔrɔbagafiitinin ma bɛ kɛ cogoya 
in de la. Cogoya min don, a mako bɛ Banki walima IMF, Mangasatigi de la  
Mangasa in dayɛlɛko fila dɔrɔn san kɔnɔ : sumanw lasago waati san daminɛ la, 
ani sumanw labɔ waati gɛlɛya tuma. 

� warantasi nɔgɔnman lataama dakunw :  

¾ dakun 1: sumanw ladon waati (labɛnni) 

 
¾ dakun 2nan: sumanko gɛlɛyawaati (ɲεnabɔli) 

 

San kɔnɔ,  nin kɛwale damadɔ bɛ faamuya a kɔnɔ : 
Cikɛla b’a ka sɛnɛfɛnw lamara sumanw ladon tuma la, waati min baloko tɛ da la 
mɔgɔw bolo. O b’a sɔrɔ wari jurudonn’a ka bolomayɛlɛma n’a ye ni nafasɔrɔbaara 
wɛrɛw ye(AGR). Balokogɛlɛya waati la, a b’a ka sumanw feere wari ba la, ka 
bankijuru sara, fo ka to ni wari tɔ ye bawo, a bolomayɛlɛmatɔ ye tɔnɔ sɔrɔ, wa 
sumanfeere fana ye tɔnɔ lase a ma. 

warantasi waatilaɲɛnayeli, san kɔnɔ   

 

Fεεrε waleyɔrɔ :  
ka bɔ sudankungo la ka taa se sahelikungo ma.   

Nafaw : 
Warantasi bɛ kɛ sababu ye ka cikɛla tanga ka bɔ a ka sɛnɛfɛnw wantɛrɛli ma ani a bɛ 
na ni balokolakana ye. 
Suman sɔngɔ binni sugu kɔnɔ, o ye faratiba ye jurusaraliko la. 

Sumanlakana 

    ɲɛfɔli : 

Suman lakana (min sinsinnen don sɛnɛfɛnw wɔsili n’u gaziyali kan) kun jɔnjɔn ye ka 
sɛnɛ musakaw, i n’a fɔ (sɛnɛlajuru, bagajilajuruw/sumansilajuruw) tanga ja kɔlɔlɔ ma  
(samiyɛjugu, samiyɛji labanbali). A bɛ kɛ sababu ye ka sɛnɛ musaka bɔlenw lakana 
cogo min   jurujugu kana wili sɛnɛkɛla la ja jɔtuma. 
 Nin lakanafɛn in b’a ŋini ka, ka musaka donnenw bagajiw la forow kunkɔrɔ 
cikɛwaatiw fɛɛ walima jirisun ladonwaati  sanni u nafasɔrɔw tuma cɛ, k’olu tanga ja 
kɔlɔlɔw ma, o min ye samiyɛ tiŋɛfɛn ye.  
Laɲiniw : 
- ka dɔ bɔ sɛnɛkɛla ka sɔrɔ yɛlɛma banbaliw la ani ka dɛmɛ don a ye 

sɛnɛmusakaw ɲɛnɛbɔli la. 
- ka dɛmɛ kɛ Mali cikɛlaw ye walasa belebele ka bɔ faratiw la, i n’a fɔ  waati 

yɛlɛmafartiw. O siratigɛ la, dabali dɔ de sigira senkan lakana hukumu kɔnɔ min 
bɛ wele waati yɛlɛmafaratiw lakanafɛn.   

Fεεrε waleyasiraw : 
a- Tɔpɔtɔjɛkulu mɔgɔw ye : jatebɔtɔpɔtɔbagaw, jurumisɛndonjɛkuluw (IMF) ani 

lakanajɛkulubaw. Dugu minnu jɛkuluw walima cikɛtɔnw minnu bɛ bagajijuru ta 
san o san, olu de bɛ t’u tɔgɔw sɛbɛn tɔndenya  hukumu kɔnɔ sɛnɛsɔrɔ 
lakanacakɛda la.  

b- jurudoncakɛda baarakɛlaw, jurumisɛndoncakɛda (IMF) layiriwalitigilamɔgɔw n’u 
ladilibagaw walima banki baarakɛlaw ni cikɛjɛkulubaw(OP) labɛnna cikɛlaw 
kumaɲɔgɔnyali kama walasa u  ko in ka faamu ani fana cikɛla, koperatifu 
walima jɛkuluw ka se ka porogamu in lasɔrɛli tɛmɛsiraw ɲɛdɔn. Tɔndenya bɛ 
latimɛ kanpaɲijurudonw senfɛ, sɛnɛkɛlaw walima koperatifuw/ IMF tɔgɔlajɛkulu, 
bankiw ani OP. Koperatifu kelenkelenna bɛɛ walima jɛkulu b’a ka tɔndenya 
sɛmɛntiya ni jɛkulutɔndensɛbɛn lafali ye ni tɔndenw bɛɛ tɔgɔ n’u  jamuw an’u 
forokɛnɛ hakɛ sɛbɛnni sɛbɛnfura in kan.  

Musaka : 
lakana musaka jatebɔ bɛ talikɛ wari kasabi de ma (musakaw kasabi/sɛnɛjuru)  

ani cikɛla/OP/koperatifuw ka cikɛyɔrɔ la 

Wari kasabi sarata lakana kunkɔrɔ tɛ da  kelen ye cikɛlaw bɛɛ ma. A bɛ minɛ u ka 
cikɛforo bonya de ma (foro sɛnɛlen jirikɔnɔ hakɛ).A bɛ se ka tali fana sanw 
yɛlɛmacogo la bawo sanw bɛɛ mankan.Wari forobasara tɛ dugu si ma lakana kama. 
Jurumisɛnnin jɛkuluw(IMF)/bankiw/OP cikɛjɛkuluw b’u ka juruw kani sumansiw ni 
sumanfurakɛji ani bagajiw ditɔla u ka mɔgɔw ma.A wajibiyalen don sɛnɛkɛlaw ma, ka 
lakana kunkɔrɔ wari in sara waati la, waati  min  u ka fɛn juru talenw bɛ lase u ma 
IMF mɔgɔw/banki mɔgɔw/OP mɔgɔw fɛ. Wariw dalajɛli bɛrɛmajatebɔlen don ka da 
jirikɔnɔ hakɛ sɛnɛlen ma. 
Tɔndensɛbεnw bɛ lafa ani ka bolonɔ d’u kan sɛnɛkɛlaw bɛɛ fɛ ani fana wariw bɛ 
dalajɛ IMF mɔgɔw/Banki mɔgɔw/OPmɔgɔw ye ka sɔrɔ k’a yɛlɛma  sɛnɛsɔrɔ lakana 
jɛkuluba kɛsu kɔnɔ. Kasara fosi tɛ se ka sara tɔnden  ye n’a sɔrɔl’a ka warisaralen 
ma don sɛnɛsɔrɔ lakana mɔgɔw   bolo, o ni, n’u ye kasara in koladɔn, k’a 
sereyarasɛbɛn dilan a la. Ni kasara kɛra, walima ni kasara tamasiyɛn kɔlɔsira, 
yɔrɔlakananen tɔndenw ninnu b’u ka dɛmɛw sɔrɔ o yɔrɔnin in bɛɛ la.   
Kasarawariw saracogo : 
Kasara mana kɛ,a saraliko ka nɔgɔ kosɛbɛ.Sɛnɛsɔrɔ lakana mɔgɔ fɛn o fɛn sen bɛ 
baara in lawaleyali la, o bɛε bε ladɔnniya samiyɛbaaraw daminεtuma la. Kabini 
kasarako bɛ fɔ yɔrɔ min, lakana lawalebagaw bɛɛ bɛ kunnafoni a la : lakana cakɛda 
min bɛ wari ninnu sara IMF/banki//OP mɔgɔw ye ka d’a kasarako kunnafoniw kan. 
IMF/Banki/OP mɔgɔw bɛ jɔ kasarawariw dili ma cikɛlaw ma.  
Fεεrε waleyɔrɔ : 
Sɛnɛsɔrɔ lakanacakɛda bɛ jamana in fan bɛɛ la.   

Nafaw : 
Suman lakana mɔgɔw ka kasara ɲɛnabɔsen bɛ bɛn cikɛlaw ka nafasɔrɔsiraw bɛɛ la. 
☞ Suman lakana bɛ dɔ bɔ faratiw la minnu ye ja kɔlɔlɔw ye ani ka  cikɛlaw ka sɔrɔ 

sinsin waati kɔnɔ.. 
☞ A bɛ kɛ sababu ye Bankiw/jurumisɛndoncakɛdaw IMF ma ka juruw don kiliya 

caman na k’u tanga jurusarabaliya kasara ma sɛnɛnafasɔrɔsiraw bɛɛ la.  
☞ A b’a to sɛnɛfεnminεnw feerebagaw ka sigidagaw julamisεnw latilen u ye baara 

senfε. O la, u bε sεnεfεnlakεfεnw san u ye sann’u ka wari sɔrɔ. 

Tilekuransow 

ɲɛfɔli: 

Tilekuranso ye fεn labɛnnen de ye min lawulila kurandi kama. A labɛnna ni tile 
yeelenfotowɔlitayikiw(PV) bolodilenw ɲɔgɔn ma (ci bɛnbaliw dacogo la) minnu bɛ 
ɔndilɛriw (kuranfanga falennanw) kɛ k’u lase kuransira in ma. tile kuranso bɛ ka 
barikaya cogo min, u bɛ ka bariya ten (a ka ca ni MWc100ye 2012 la). Tile kuranso 
kuran lasɔrɔli ye waatila ko de ye wa a bɛ yɛlɛma-yɛlɛma ka  da tile farinya kan, o 
dun bɛ tile kɔnɔ lɛɛri walima san kɔnɔ waati de kofɔ. 
Laɲiniw : 
Ka kuran sɔrɔ walasa ka jamanadenw ka ɲanamaya sabati. 
Dilancogo : 
Kuran galabu min bɛ bɔ tilelɛfɛw yɔrɔ la, ka t’u lasogo tiletabaraw kɔnɔ, f’an kan k’ o 
mago jɔnjɔn pereperelatigɛ.  
 Kuran galabuko magoɲɛta jatebɔli :   
Misali la : 
Jatebɔ : anpulu lɛdiw 160 x wati lɛrε 3.5 =  wati lɛrε 560   (Wh  560) 
f’an kan ka anpuluw labaara waati pereperelatigɛ : k’o  jatebɔ lɛrε 12 / tile jɔnɔ.   
jatebɔ : Wh  560x12 = Wh 6720   
Sisan an y’an ka makoɲɛta galabu jatebɔ k’a dɔn, wajibi de y’o galabu labaaralen in 
falenni ye kuran na bawo tiletabara  jatew dilen don kuran na ni Anpɛrɛ/lɛrɛ de ye 
min bɛ wele Ah.     
 A b’a dɔn k’a fɔ ko tabara labaara ni v12  tansiyɔn de ye o la an bɛ na an ka wati 
lɛɛriw falen Anpɛrɛw.  
Jatebɔ   = Wh  6720/12 = Wh 560    
Fεεrε lawaleyɔrɔ : Jamana fan bɛɛ. 
Nafaw : 
An bɛ don min na ikobi, yiriwali kuntaalajan siratigɛ la, tilekuransow labɛnni jamana 
fan bɛɛ ye ko nafamaba ye. 
  Tile kuranso labaarali fɛɛrɛ sɔrɔlen de galabuw labaarali siratigɛ la.   


